Luke Diadzadkhanni Gamoe Nastshul.

Luke speche skor.

| specha dikhan luke "Mashike skutshabsgunni chaglassi spechan" dia dzadte
innog. Khon gyalla silkhan amchi yanna dogtar, Yahudapa mankhan tadpacan tan
skutshabs Paului topazhig inpin. | spechabo Yeshu tonste sontea zhanste stinne lo
nyishu tsabgyaddi nyekhorla dia dzadte innog.

Khonni i spechabo Theuphelus zerkhanboa dia dzads. | nanna luke dikhangun
gyudte kho ma khagcan sponbo tan Yeshu mashikeka tadpa cokhanzhig inkhanbo
nadanna hagoanog.

Luke i specha diadzadcessi gyuntshangun.

1. Jigstenpagunni phia Yeshu Mashika Konchoggi Idamma dzadkhanni skyabgon
inkhanbo salpo coste stances.

2. Yeshui mitshee, khon ltamspane tonsshes matshad sontea zhanna dzadkhan
tshagpa, tus manpoe snunla Konchoggi lunstonpagunni lunstan salkhan tshanma
dub cugga dzadkhanbo shadces.

3. Yeshui mitshebo citshanme nanna soso, migsal, cigcig mane medkhanbo
stances.

4. Yeshua rdugnal thonste skyanshinnika shigosnan Yerushalemma skyodcessi
thagcad mastanpo yodpin ciazerna tegun yan khon sontea zhansshes gyudte
jigstenpagunni phia khorn skyabgon gyurcessi Konchoggi thabldinspo dandaa
dubces thuggyus yodpin..

| chagdis dicessi skor.
1:1ne 4

" Cespe Theuphelus, gome lobtugsgunni dunla Tsoo Yeshui mitshee nanna
1 cunkhangun mi manpoe dumste tshir nanzhin dicessi stsondus coste innog.
2 Gome lobtugsgunni migne thonte nazhaa shadkhangun khongunni Griiste innog.
3 Gozugne parla citshanmaa gyalla coste stsarcod tanste nean cunkhangun tshir
nanzhin, ma stsiwacan Theuphelus nyeranni phia dices thagcadpin. 4 Nyeranna
Yeshui skorla labzha thobkhangun tanpo inkhanbo tantan cocessi phia ne diad.

Yohanan thussalkhan skyecessi lunstan.
1:5 ne 25

5Herod, Yahuda yuljonssi gyalpo intus, Zakarya lamagunni sde abiye
zerkhanboe thusmi lamazhig inpin. Abiye, lama chenmo Aronni purgyud inpin, yan
zakarye nama Elisabeddan Aronni gyudne inpin. ® Zakarya tan Elisabed nyisko
Konchoggi skundunla tanpo mirig inpin ciazerna, khongunni Tsoo Konchoggi kagya

tan thims tshanmaa suncesla nanna gyalla tannadpin. 7 Innan khongunla tugu
medpin ciazerna Elisabedla tugu majorra, khongun ghaste yodpin.

8 Zakarya yodkhanni lame khagpe chodkhanni nanna zhabstog zhucessi thal
in zane zakarye chodkhanni nanna Konchoggi skundunla zhabstog zhuadpin.

9 Lamagunni lugsol nanzhin gyan gyabste Konchoggi chodkhanni nanna spos
dugcesla zakarye min bin. "°Khoe spos dugin yod zane mitshogspo philogga
dugste moslam zhuadpin.

" Tene Zakarya Tsooe phonyazhig spos dugkhanni chodthii yas chogsla
zhanste jal. 12Zakarye phonyabo jallacig kho dogste sante jigs. '3 Innan phonye
khoa mols, "Zakarya, jigs majigs. Konchoggi khyoranni moslam sanna dzads.
Khyoranni nama Elisabedla butshazhig jorin yan khyoranni khoe minna Yohanan
tog. *Khoe khyoranna gamo tan skyidpo khyonin yan kho skyecespoe mi manpoe
gamo coin, "% ciazerna Tsoo Konchoggi skundunla kho ma khagcan gyurin. Khoe
chan ya zhan raroshesgun thur) magos. Skyes san snunla kho ame cankhogga
yod zanear dampe thugnyiddi ganin. 8 Khoe Israelpa manpo Tsoo khongunni
Konchoggika logste khyonin. 17 Lunstonpa Eliyaa tsogssi semsnyid tan wan
nyampo kho Tsooe snunla sonte, aba tan tugu gunni nanna thundel chacugin, yan
khaa minyankhangun Konchoggi scodlammi nanna dulkhangunni shesrabsgunla
nyancugste Tsoo skyodcessi tussi phia migun daldig coin."

18 Tene zakarye phonyaa zers, "Nyeranni molkhangun tantan cuncespo ne
kazuggi idshes in ciazerna na ghas yan ne name loarn chenmo innog."

19 Phonye mols, "Naa Gabriel, Konchoggi skundunla lanste dugkhan yan
khyoranna i lon zanpobo shaddala kalla dzadte in. 20 Innan khyoranni ne
zerkhangun id mashespa, khyoranni butsha skyeskye tshogpa khyorarn handan
gyurte spera tan minyan, ciazerna ne zerkhangun Ildamma dzadkhanni tussika
dandaa dubin."

21 Tenna zane philogga sunste yodkhangunni Zakarya chodkhanni nanna ciphia
manpo gorranog sam. 22 Zakarya philogga binnacig spera tan manyan. Khoa
chodkhanni nanna zhalzigs thonkhanbo khongunla hago, ciazerna spera tan
manyanpa khoe lagpa nyampo stags cos.

23| ame zhabstog zhucessi tus tsharracig, kho khanpaa logste son.

24 Tusbanshiggi stinne khoe nama Elisabed phancesma gyur, yan kho Izawa sna
tshagpa suar mathugga khanpa dugs. 2° Elisabeddi zers, "Na tugu mijorcessi
thelbabo migunni dunla medkhan dzadte Tsoo Konchoggi neka tsamshiggi thugrje
dzadte innog."

Tsoo Yeshu Itamshessi lunstan.
1:26 ne 38

26 Elisabed skyeces magyurte Izawa dugpe nanna Konchoggi phonya Gabriel,
Galillii yuljonssi donkhyer Natsaredla, 27 Miryam zerkhanni stsanma nachunzhig
yodsa kalla dzads. Kho gyalpo Dabiddi purgyud Yoseb zerkhanboa namaa tiste

inpin. 22 Phonya Miryam yodsa skyodte mols, "Jule, cinlabscanni bumo, Tsoo
Konchog khyoran nyampo yod."

29 Miryammi phonye molkhangun tshorracig, khoe sems thetshoms sonte
i molkhangunni ton ci inhe sam. 3% Innan phonye mols, "Miryam, jigs majigs,
Konchoggi khyoranna thugrje dzadte innog. 3! Phancesma gyurte khyoranna
sasshig Itamsin yan khyoranni khonni tshanla Yeshu tog. 32Khon ni ma tagpo
zhugste khonna kunwan Konchoggi sas zhuin. Tsoo Konchoggi khonna, khonranni
phamespo gyalpo Dabiddi zhugsthis salin. 33 Khonni Israelli mirgyuddika tusgyun
wansulla dzadin. Khonni gyalsiddi thama mane miyon."

34 Miryammi phonyaa zers, "Da butsha nyampo del machakhanni nachunzhig
inpa tebo kazuggi dub thubin?" 35 Phonye lansals, "Dampe thugnyid khyorannika
babste kunwan Konchoggi sheddi tibkyag tsogsla khyoran kabba dzadin.
Tennaboephia khyoranna Itamskhanni dampa tuguboa Konchoggi sas zhuin.

36 Ghaste yodkhan khyoranni nyen Elisabeddan tugu jorces yod. Khoa tugu
jormanyankhan zernar kho phancesma gyurte Izawa dugpoe nanna in. 3 Ciazerna
Konchogga dzad minyances can medkyag."

38 Tene Miryammi zers, "Na Tsoo Konchoggi zhabstogma in. Nyeranni molkhan

nanzhin dubshig." Tene kho borte tekane phonya skyods.

Miryam tan Elisabed thugs.
1:39 ne 45

39 Tenna stinne Miryammi daldig coste, yahude ri yulli nanna donkhyerzhigga
gyogspa son), Oteru Zakarya tan Elisabeddi khanpaa lebste khoe Elisabedla "Ju"
zers. 41 Elisabedla Miryammi ju zerra tshorracig, khoe cankhogga yodkhanni
tugubo phar yan Elisabed dampe thugnyiddi gan.

42 Elisabeddi Miryammaa shednar) zers, "Bumogunni nanne Konchoggi nyeranna
cinlabs salla dzads. Nyeranna jorcescanni saspoan cinlabscan in. 43Da yodsa ne
Tsooe ama skyodte na tsamshiggi stsiwa salla dzadte innog. 44 Nyeranni ju molla
tshorracig ne cankhogga yodkhanni tugubo thadte phar. 4% Nyeran cinlabscan
innog ciazerna Tsooe molkhanbo danda dubcugga dzadcespoa nyeranni idshes
Ccos.

Miryammi stodlu.
1:46 ne 56

46 Yan Miryammi zers,

"Ne semssi thilne Tsoo Konchogga stodpa phullad,

47Yan ne semsnyiddi gamo coad,
Ciazhuna khon naa skyobba dzadkhanni Konchog in.

48 Khonni khonranni nyamshun zhabstogpa thugrje stante nanna dzads.
Tanepharla Mirabs tshanme naa cinlabscan zerin.

49 Ciazerna ne phia kunwan Konchoggi chaglas ganscan dzads.
Khonni tshan dampa in.

50 Khonna stsiwa tan jigssi nanna dulkhangun nyampo,
Khonni snyinrje Mirabsne Mirabs lusin.
51 Khonni khonranni stobscanni chag skyanna dzadte
Phosocangun yancugga dzads.
52 Khonni wansulpagun thissi kane phabba dzads,
Innan nyamschungun stagga dzads.
53 Khonni stogskhangun tshim cugga dzads,
Innan chugpogun stonpa logste sals.
54 Khonni snyinrje dzadcespo riedda madzadda
Khonranni yogpo Israelpagunla rogs dzads.
55 Ciazerna khonni Abraham tan khoe purgyud,
NDadanni phamespogunla te thamedpe zhalchadpo dzads."
56 Miryam Elisabed nyampo Izawa sum zamshig dugste stinne khoranni khanpaa
Natsaredla logste son.

Yohanan thussalkhan Itams.
1:57 ne 66

57 Elisabedla tugu jorcessi tus lebbacig khoa butshazhig jor. 58 Nyendun tan
khyimtshespa gunni Elisabedla Tsooe snyinrje chenmo dzadkhanbo tshorte,
khongunni kho nyampo gamo cos.

59Zhag gyadpe zhagga khongun tuguboa sunnad cocesla dzomte, abe min
tsogsla tuguar) Zakarya mir tagces cos. 89 Innan khoe ame zers, "Man khoe minna
Yohanan taggos."

61 Khongunni khoa zers, "Khyozhe gyuddi nanne i minbo suan med." 62 Tene
khongunni lagpa nyampo stags coin khoe abaa khoe min ci tagnyinrag zerte tis.
63 Zakarye stags coin lagshinzhig ton zers yan khoe teka, "Khoe minna Yohanan
tog" Griispa khon tshanma halas. 8 Tennamalla khoa yanskyar spera tannyan yar
khoe Konchogga stodpa phuls.

65Tegun tshorte khyimtshespagun Konchoggi jigssi gan, yan yahude ri yul
ganpoe nanna te cunkhangunni nastshulbo phel. % Te nastshul tshorkhan tshanme
Tsooe khoeka chag borte cinlabs salkhanbo hagote khoran cig tan cigga tis,
"Ldante i tugubo cizhig gyurinhe?"

Zakarye lunstan.
1:67 ne 80

67 Tene aba Zakarya dampe thugnyiddi ganste lunstan shads,
68 "|sraelli Tsoo Konchogga stodpa phul

Ciazhuna khon skyodte khonranni migun thar cugga dzads.
69-70 Spunme lunstonpa dampagun gyudte

Konchoggi molkhan nanzhin, nadanni phia
Khonni zhabstogpa gyalpo Dabiddi purgyudne

Khyudcan skyabgonzhig kalla dzads,

71 Ta dao tan naphrad cokhan tshanmane nadangun skyobba dzadin.
72 Konchoggi nadanni phamespogunla dampa chaddon dzadkhanbo
Idtu borra dzadte khongunnika snyinrje dzads.
73 Khonni nadanni phamespo Abraham nyampo
Naa khurra dzadte te chaddonbo dzads.
74-75Nadangun nadangunni daoe lagne tharcug dzads
Ta nadangunni mitshe ganpo jigsnan medpa
Dampa tan tanpoe nanna Konchogga zhabstog zhunyanin.
76 De butsha, khyoranna kunwar) Konchoggi lunstonpa zerin
Khyoran Tsooe sar snunla sonte,
Khon skyodcesla daldig coin.
7T Migunni sdigpagunla shagspa dzadcespo gyudte
Khyoranni Tsooe migunla tharpa thobcessi lambo stanin.
78 Konchoggi camspa ganskhanni snyinrje gyudte
Khonni Mashika namoe od Idanshanbo
Nadangunnika shar cugga dzadin.
79 Semsnyiddi mundig tan shicessi jigsnanni
Nanna yodkhangunla od shar cugga dzadte
Nadangun zhide lammika khyonna dzadin."
80 Tene Yohanan Idante thugnyiddi nanna shedcan son. Israelpagunla
chosshadces gozug coco tshogpa khon ristonni nanna zhugs.

Yeshu Mashika Itams.
21 ne7

" Tetusla Rommi gyalpo Augusdussi Rom gyalsiddi yogga yodkhanni yul

tshanme mitans stsicesla ka tans. 2 (Kyirinius Siriya yuljonssi kalon inni
tusla, i mitans stsicespo tanporan inpin) 3 Yan mitshanma min cugcesla ranranni
phamespoe yulla sorn. 4 Yoseb gyalpo Dabiddi purgyudne inpa, khoan Galilli
yuljonssi Natsared donkhyerne, Yahuda yuljonssi Dabiddi donkhyer Bedlehemma
sor. % Yosebbi namaa tiste inkhanni Miryam, kaboa tugu jorces yodpin, kho
nyampo mir cuggala khyers.

6 Teru yodtus, tugu jorcessi tuspo leb. 7 Yar) Miryamma goma tugu, butshazhig

Itams. Khoe tugu rassi nanna tumste dessi nanna bors, ciazerna khongunla dansa
dugse narn mathobba inpin.

Lugsdzigun tan namkhe phonyagun.
2:8 ne 21

8Te tshanla, nyekhorri thanzhiggika lugsdzigun dugste khonranni luggun
sunnadpin. ° Tsooe phonyazhig khongunni jal, yan Tsooe zirrjiddi khongun
yodse nyekhorri nassa odcan gyurpa, khongun sante jigs. '°Innan phonye
khongunla mols, "Majigsshig, ne mitshanmala ma gamo khyoncescanni gamoe
nastshul shaddad. ! Dirin khyozhe phamespoe gyalpo Dabiddi donkhyerri nanna

skyabgonbo thunste in. Khon Konchoggi ldamma dzadkhanni Mashika, Tsoobo in.
2Yan teboe stagspo ni khyozhagunla tuguzhig rassi nanna tumste, dessi nanna
nyalte thonin."

13 Hunmedla namkhe phonye tshogs chenmozhig snonte, te phonya nyampo
Konchogga stodpa phulin mols,

4 "Konchog nyampo namkhe thoshogga zhugste yodkhangunni

Khonna stodpa phul,
Yan Konchog thugsthadda dzadkhanni
Jigstenpagunnika zhide cun"

15 Khongun borte phonyagun namkhaa logste skyoddacig, lugsdzigunni cig tan
cigga zers, "Ta Tsooe nadanna molkhan cunkhangun stala nadarn Bedlehemma
chen."

16 Tene khongun gyogspa sonte, Miryam, Yoseb tan dessi nanna nyalkhan
tugubo jal. 17 Tugu jalte stinne lugsdzigunni tugui skorla molkhanni nastshulbo
tshanmala shads. '8 Lugsdzigunni shadkhangun tshorkhanni mi tshanma halas.
91nnar Miryammi cunkhan tshanma snyinni nanna khurte yan te tshanme
skorla samba tanin dugs. 20 Lugsdzigunni tshorkhan tan thonkhan tshanme phia
Konchogga stodpa phulin logste son, ciazerna tegun phonye molkhan nanzhin
dandaa yodpin. 2! Zhag gyadpe zhagga, nam tugua sunnad cocessi tus inpin, tugui
tshanla Yeshu tags, kazug tugu Miryammi cankhogga chagssi sarn snunla phonye,
te minbo tagga dzadcesla molte inpin.

Tsoo Yeshu chodkhanna khyerra dzads.
2:22 ne 40

22| unstonpa Mozessi kathims nanzhin tugu skyeste stinne ama stsanma
chacessi tus tshannacig, Yoseb tan Miryammi tugubo Tsoo Konchoggi inkhan
stancessi phia Yerushalemmi chodkhanna khyers. 23 (Tsooe kathimssi nanna
Griiste dug, "Butsha gobu tshanma Tsooa stadkhanbo stangos.2") 24 Tsooe kathims
nanzhin, "Phurgon karpo chacig ya phurgonni tugu nyis" khongunni sogchodla
phuls.?" 25 Tenna tusla Yerushalemmi nanna Shimion tadpacan tar tanpo mizhig,
Israelpagunla tharpa khyonkhan Idamma dzadkhanni Mashika skyodcesla sunste
yodpin. Yan dampe thugnyid kho nyampo yodpin. 26 Dampe thugnyiddi khoa
namtshogpa khoe Tsoo Konchoggi Idamma dzadkhanni Mashika mijal tetetshogpa
kho mishi molte snon cugga dzads. 27 Dampe thugnyiddi Shimion chodkhanna
khyerra dzads. Kathimssi lugsol nanzhin tugua cogoshespo coala phame Yeshu
chodkhanna khyonnacig, 28 Shimionni tugu lagpe nanna khurte Konchogga stodpa
phulin zers,

29"Tsoo kunwan, nyeranni zhalchad dzadkhanbo dub pasan,

Nyeranni zhabstogpa zhide nyampo shicesla gonspa sal.
30 Ne migne nyeranni tharpabo jal,

@2:23 binte chakhanni speche 13:2,12
b2:24 thimssi specha tanpoe 12:8

31 Kabo mi tshanme phia nyeranni daldig dzadte in.
32Khon ni Yahudapa mankhangunla Konchog snoncugkhanni od in,
Yan nyeranni mi Israelpagunni spalbo in."

33 Khonni skorla molkhangun tshorte tugui aba tan ama halas. 3* Tene Shimionni
khongunla cinlabs salte, ama Miryamma mols, "Konchoggi thabldins nanzhin i
tugubo gyudte Israelpa manpozhig gyelces yan manpozhigga tharpa thobin. Khon
Konchoggi chogsne inkhanbo migunla hagotean manpoe khonna gyabgal coin.

35 Teboe zhaste mi manpoe snyinni thilli samtshulgun snoncugga dzadin yan
khyoranni semslan rai zugkhan tsogs tsherkha yonin."

36 Asherri sdene inkhanni Phanuelli bumo Anna, ma rgadmo lunstonmazhig
yodpin. Nama coste lo rdunni stinne khoe magpa shi. 37 Anemaranmo gyurte stinne
khoe yanskyar nama macos. Kho chodkhanne mane mabinna, tshan tan nyima
Konchogga colin, nyenas (Yanna roza) dugste moslam zhuadpin. Ta khoa lo 84
chadpin, 38 Shimionni Yoseb tan Miryamma spera tanssa kho yonste Konchogga
thugrjeche zhuin, khoe Yerushalempagunla tharpa thobcesla sunste yodkhan
tshanmala tuguboe skorla shads.

39 Tsooe kathimssi ghosdom nanzhin co tsharracig Yoseb tar) Miryam Galillii
yuljons, khorangunni donkhyer Natsaredla logste skyods. 40 Yan tugu Idante
shedcan gyur. Khon shesrabssi ganste Konchoggi thugrje khonnika yodpin.

Zhunnu Yeshu chodkhanna skyods.
2:41 ne 52

41Tsoo Yeshui phama lozhun pesaggi tuschen stsiala Yerushalemma
skyoddadpin. 42 Yeshua gunlo rcugnyis cha zane lugsol nanzhin khongun
Yerushalem gyalsa tuschen stsia skyods. 43 Tuschen stsi tsharte khongun ranyulla
logte chaa zane butsha Yeshu phama nyampo machaa Yerushalemma zhugs,
innan khonni phamaa tebo gyus mason. 44 Khongunni Yeshu topagun nyampo
yoddo samte zhagciggi lam dulte stinne nyen tan dzao gunni toa tugubo tsalces
gozug.

45 Mathob pasan Yerushalemma logte khon tsalla son. 46 Zhag sumpe zhagga
khorn chodkhanni nanna chos shadkhanni gergangunni toa zhugste khongunla
nyanin tiwa tiin thor). 47 Khonni molla tshorkhan tshanma khonni rigpa tan khaspa
lan salkhanboeka halas.

48 Khongun nyampo Yeshu thonnacig phama halas yan ame khonna zers,
"Butsha, khyoranni nazhaa izug cia cospin. Khyoranni aba tan ne tsherkhaa
nyampo khyorarn tsalpin"

49 Yeshui khongunla mols, "Khyozhe ciphia naa tsalpin. De yabbi khanpe nanna
na duggoshespo gyusmedda?" 0 Innan khonni molkhanbo phamaa hamago.

51Tene Yeshu khongun nyampo Natsaredla logste skyods, yan phame
khanyanna dzads. Khonni ame cunkhan tshanma rincan coste khoranni semssi
nanna khurte dugs. 52 Yeshu shesrabs tan skuzugssi nanna ldanna dzads, khonna
migunne stsiwa yan Konchog khonnika thugnyessa dzads.

Yohanan thussalkhanni chosshadda dzads.
3:1 ne 20

TRommi gyalpo tibiryussi wansulli lo 15 pa, nam Pontu Pilatu Yahuda yuljonssi

kalon, herod Galilli yuljonssi lonpo, khoe aco Philib Ituraya tan Tragonitis
yuljonssi lonpo, Lisanyas Abilene yuljonssi lonpo 2yarn Annas tan Kayaphas
lama chenmoe Koseka yoddi tus ristonni nanna Konchoggi ka zakarye butshaa
Yohananla kalla dzads. 3 Yordan ltsanspoe nyekhorri yul tshanmala Yohanan
skyodte shagspa thobcessi phia sdigpa cokhangunnika gyodpa coste thuslencesla
chosshads. 4 Lunstonpa yeshaye speche nanna Yohananni skorla dia dzadte
innog,

"Ristonni nanna skad chenmozhiggi molin,

'"Tsoo phebshesla daldig coshig,

Yarn khonni phebslambo tanpo coshig.
5Lunpa tshanma skanna dzadin.
Yan ri chenmo tan chunungun mamo dzadin.

Lam kyagkyoggun son,

Yan ganhobsgun snyomste tintin coshig.

6 Yan mitshanme Konchoggi tharlambo jalinc.'

"Yohananni thuslenna yonkhanni mitshogsla mols, "Khyozhaa tugrulli
purgyudgun, yoncescanni Konchoggi chadpane shor zerte khyozhaa span sui
phuds? & Sdigpa coces spanste Konchoggi lammika dulkhanni dasbu smincug.
Yan ran tan ranna mazer, 'Nazhaa Abrahammi purgyud in pasan tharin.' De
khyozhagunla zerrad, Konchoggi i rdoagunni nanne Abrahammi phia purgyud
dzadnyanin. 9 Shar) coshig, stari ni lcanmagunni stsika gyabchogchog dug, dasbu
zanpo masminkhanni Icanma tshanma cadte mee nanna phanin."

10 Mitshogspoe Yohananla tis, "Ta nazhagunni ci cogos?"

1 Yohananni khongunla mols, "Kos nyis yodkhangunni cigpo medkhangunla ton
yan zan yodkhangunni medkhangunla goste ton."

12¥hallenkhangunnan thuslenna yonste tis, "Lobbonle nazhagunni ci cogos?"

13 Khonni khongunla mols, "Lengoshessi sarn thalte thal malen."

14 Tene magmi khaciggi Yohananla tis, "Nazhagunni ci cogos?"

Khonni khongunla mols, "Jigsnan stante ya zunni nyadgal kalte suzhiggi kane
pene malen. Ranna phogs thobkhanboeka tshimste dug."

15 Migun Konchoggi Idamma dzadkhanni Mashika skyodcesla sunste yod pasan
khongunni Yohanan khonrarn Mashika in mannahe sammadpin. 16 Yohananni
migunla mols, "Ne khyozhaa chuithus tannad. Innan ne stinne skyodcescanbo, ne
san manna warncan, yar naa zhabshi tsogsla khonni zhabpul Idamskhanbo tolcessi
ospa med. Khonni dampe thugnyid tan mee thussalin. 17 Zhinbadpe yulthagga zar
nyampo, o tan phugma pheste o khoranni banne nanna yarn phugma mee nanna

C3:6 yeshaye speche 40:3 ne 5

sagga tsogsla khonnian khonranni migun tan mi nanpagun sosoa phea dzadin.
18 Yohananni migunla tetsogs manpo span phudinnan gamoe nastshulbo shads.

91nnarn Yohananni kalon herodla, acoe nama herodis nyampo nama coces tan
zhan lasnan cokhan tshanme phia skyonrjod coa dzads, 20 te matshad heroddi
Yohanan tsonla kagste sdigpa cos.

Yeshua thussalkhan tan khonni phamespogun.
3:21 ne 38

21 Mitshanme thuslen zane Tsoo Yeshuin thuslenna dzads. Khonni moslam zhua
dzad zane namkhaa bete 22 dampe thugnyid phurgon tsogsla khonnika babs. Yan
namkhane sunskadshiggi mols, "Khyoran ne butsha cespabo in, khyoran nyampo
naa masante thadpo in."

23 Yeshui Konchoggi zhabstog dzadces gozug zane khonni gunlo sumcu zam
chadpin. Migunni Yeshu Yosebbi butsha innog sammadpin.

"Yoseb ni Helii butsha inpin.

24 Heli ni Madthaddi butsha,

Madthad ni Livii butsha,

Livi ni Melkii butsha,

Melki ni Yannayii butsha,

Yannayi ni Yosebbi butsha inpin.

25 Yoseb ni madtathiyi butsha

Madtathiya ni Amossi butsha,

Amos ni Nahummi butsha,

Nahum ni Eslii butsha,

Esli ni Naggayii butsha inpin.

26 Naggayi ni Maaddi butsha,

Maad ni madtathiyi butsha,

Madtathiya ni Semeinni butsha,

Semein ni Yoseggi butsha,

Yoseg ni yude butsha inpin.

27Yuda ni Yoannanni butsha,

Yoannan ni resi butsha,

Resa ni Zerupbabelli butsha,

Zerupbabel ni Shaaltiyelli butsha,

Shaaltiyel ni Nerii butsha inpin.

28 Neri ni Melkii butsha,

Melki ni Addii butsha,

Addi ni Kosammi butsha,

Kosam ni ElImadammi butsha,

Elmadam ni Erri butsha inpin.

29Er ni yoshue butsha,

Yoshua ni Eliezerri butsha,

Eliezer ni Yoremmi butsha,
Yorem ni Madthaddi butsha,
Madthad ni Livii butsha inpin.
30 Livi ni Shimionni butsha,
Shimion ni yahude butsha,
Yahuda ni Yosebbi butsha,
Yoseb ni Yonammi butsha,
Yonam ni Eliyakimmi butsha inpin.
31 Eliyakim ni melee butsha,
Melea ni mennani butsha,
Menna ni madtathi butsha,
Madtatha ni Nathanni butsha,
Nathan ni Dabiddi butsha inpin.
32 Dabid ni yeshee butsha,
Yeshe ni Obeddi butsha,

Obed ni Boazzi butsha,

Boaz ni Salmonni butsha,
Salmon ni Nahashonni butsha inpin.
33 Nahashon ni Amminadabbi butsha,
Amminadab ni adminni butsha,
Admin ni Arnii butsha,

Arni ni Hesronni butsha,
Hesron ni Pheressi butsha,
Pheres ni yahude butsha inpin.
34Yahuda ni Yakobbi butsha,
Yakob ni Isakgi butsha,

Isak ni Abrahammi butsha
Abraham ni tihe butsha,

Tirah ni Hahorri butsha inpin.
35Hahor ni Seruggi butsha,
Serug ni Reui butsha,

Reu ni Pheleggi butsha,

Peleg ni Eberri butsha,

Eber ni Shelaggi butsha inpin.
36 Shelag ni Kenanni butsha,
Kenan ni Arpagshaddi butsha,
Arpagshad ni Shemmi butsha,
Shem ni Noae butsha,

Noa ni Lameggi butsha inpin.
37 Lameg ni Mathushelaggi butsha,
Mathushelag ni enoggi butsha,
Enog ni Yeredde butsha,

Yered ni Mahalalelli butsha,

Mahalalel ni Kenanni butsha inpin.

38 Kenan ni Enoshshi butsha,

Enosh ni Seddi butsha,

Sed ni Adammi butsha,

Yan Adam ni Konchoggi dzadkhanni mibo inpin.

Shetanni Yeshua tshodlta lens.
4:1 ne 13

"Tsoo Yeshu dampe thugnyiddi ganste Yordan ltsanspone logste skyods,
4 yan dampe thugnyiddi khon ristonni nanna khyerra dzads. 2 Tshannyin zhibcu
rdudgunni gobe Yeshu sdigpe nanna gyelcugcesla stsondus cos. Tetus ganpo
khon dontan can madonpa stinjugpeka khon rims.

3 Rdudgunni gobaboe khonna zers, "Kaltes nyeran Konchoggi sas inna i rdoagun
tagi gyurcesla ka sal?"

4 Yeshui lansals, "Dampe sunrabssi nanna diadzadte dug,

'Mi tagi cigpoe sontea milusd." "

5Rdudgunni gobe khon nassa thonpozhiggika khyerte khonna jigstenni gyalsid
tshanma sibciggi nanna stante, 8 khoe Yeshua zers, "Ne khyoranna igunni spal tan
wanchaa tshanma tanin, ciazerna tegun naa tanste inpa ne, naran thadkhanboa
tanin. 7 Kaltes khyoranni na chagphulte colna ne khyoranna i tshanma tanin."

8 Yeshui khoa lansals, "Dampe sunrabssi nanna diadzadte dug,

'Khyozhe, khyozharanni Tsoo Konchogga colgos.

Yarn khon cigpoa zhabstog zhugos®.'"

9 Tene rdudgunni gobe Yeshu Yerushalemmi gyalsa thidte khyers yan
chodkhanni golinna khyerte zers, "Kaltes nyeran Konchoggi sas inna ikane thurla
Icebban 10 ciazerna sunrabssi nanna diadzadte dug,

'Khyorarn skyobcesla Konchoggi phonyagunla ka salin,

" Khyoranni kanpan rdoeka phog micugcessi phia

Phonyagunni lagpa skyanste khyorarn zumma dzadinf.' "

12 Yeshui khoa lansals, "Dampe sunrabssi nanna iboan moldug, 'Tsoo khyozharanni
Konchogga tshod Maltaa9.' " '3 rdudgunni gobe Yeshua tshodltaa tsharracig khoa
yanskabs thobthob tshagpa khonne bete son).

Natsaredpagunni Yeshua stsiwa macos.
4:14 ne 30

14 Tene Tsoo Yeshu dampe thugnyiddi stobssi ganste, Galillii yuljonsla logste
skyods yan khonni skorla nastshul yuljons ganpoe nanna phel. * Khonni Yahudape

94:4 thimssi specha nyispe 8:3
©4:8 thimssi specha nyispe 6:13
f4:11 sungurri speche 91:11,12
94:12 thimssi specha nyispe 6:16

dukhangunni nanna labzha salces gozug dzads yar tshanme khonnaa stodpa
phuls.
16 Yeshu Natsareddi donkhyerla skyods karu khor Idante inpin yan khonranni
lobs nanzhin shabbad naltshoe zhagga dukhanni nanna skyods, yan dampe
sunrabssi nanne silla dzadcesla zhans. 17 Yeshaye lunstonpe Griiskhanni specha
khonni lagga tans yan specha pheste tsalla dzadkhanbo thob, tebo ni,
18-19"Tsoo Konchoggi thugnyid neka nas,
Ciazerna khonni na nyamshungunla

Gamoe nastshul shadcesla skoa dzads.

Tsonpagunla tharpa thobces, zharagunla thonces,
Rdugnalli nanna yodkhangun phudces

Yan Tsoo Konchoggi khonranni migunnika
Thugrje dzadcessi tus lebkhanbo khyabdags cocesla
Khonni na kalla dzads"."

20 Khonni specha sil tsharracig, silte dukhanni rogs cokhanboa salte seka
zhugs. Dukhanni nanna dzomste yodkhan tshanme khonna Itaste dugs. 2! Khonni
khongunla mols, "Dampe sunrabssi nanne dagsa khyozhe tshorkhangun, dirin
danda dubte innog."

22 Tshanme khonna stodpa tans yan khonni khaspa tan lagmo zhaltagun tshorte
tshanma halas yan zers, "Kho Yosebbi butshaa manogga?"

23 Yeshui khongunla mols, "Tantanla khyozhe i tamspebo naa zerin, 'Amchi ran
phancuggan, Kapharnahummi donkhyerri nanna cokhanni las nazhe tshorkhangun
tsogs ranni yulli nanna cossan.' 24 Ne khyozhaa denba zerrad, lunstonpazhigga
khoranni donkhyerri nanna stsiwa mithob.

25 unstonpa eliye tusla lo sumnanphad charpa mababssa yul ganpoe nanna
muge tagpo cunni tusla Israelli yulli nanna anemaranmo manpo yodkhanbo
tantan innog. 26 Innan Konchoggi lunstonpa Eliya khon suzhiggikan kalla
madzadda, Yahudapa mankhan Sidon yuljonssi Zarepad yulli nanna dugkhanni
anemaranmoboeka kalla dzads. 27 Yan lunstonpa elishe tuslan Israelli nanna
dzenadcanni mi manpo yodkhanni tone ciggan phancugga madzadda Siriyapa
Naaman cigpo phancugga dzadte stsanma dzads."

28 Tebo tshorte dukhanni nanna yodkhan tshanmala so sante yons. 2° Khongun
lanste Yeshu donkhyerne phinste donkhyerbo tshugste yodkhanni ri zurne
phancesla khon khyers. 30 Innan khon khongunni tone binte skyods.

Yeshui rdudpo phinna dzads.
4:31 ne 37

31 Tene Tsoo Yeshu Galillii yuljonssi Kapharnahum donkhyerla skyods yan
shabbaddi naltshoe zhagga mimansla labzha salces gozugs. 32Khongun Yeshui
labzhagunnika halas, ciazerna khonni wancha nyampo molla dzaddadpin.

h4:18 ne 19 yeshaye speche 61:1,2

33 Dukhanni nanna rdud zhugskhanni mizhig yodpin. Khoe kuco sante tanin zers,
34 "Natsaredpa Yeshu, nyeranna nazhagunni kane ci gossad? Nyeran nazhagun
medkhan coala skyodte inna? Nyeran su zhugste inkhanbo naa gyusyod. Nyeran
Konchoggi dampabo zhugste innog"

35Yeshui khoa khaskyea dzadte mols, "Cubcod khoe nanne binte yon."
Tennamalla rdudpoe migunni dunla te mibo sa rdabste nodpa maskyalla khoe
nanne binte son.

36 Mitshanma halaste cig tan cigga zers, "I miboe tsamshiggi khyud tan wanchaa
nyampo zerdug, khoe ka tankhanboa rdudgunnian khaa nyante binte yondug."
37Yan khonni skorla nastshulbo yuljons ganpoa phel.

Yeshui nadpagun phancugga dzads.
4:38 ne 44

38 Tsoo Yeshu dukhanne binte Shimon Pitarri khanpa skyods. Shimonni name
ama tshad sante yonste yodpin yan khongunni Yeshua khoa rogs dzadcesla
zhuspa 3%khon khoe maltse dunla zhanste tshadpoa khaskyeacig tshadpo
medkhan son, tennamalla kho lanste khongunla zhabstog zhus.

40 Nyima nubin yod zane migunni zumo snatshogs yodkhan tshanma Yeshu
yodsa khyons, yan khonni rereka chag borra dzadte, khongun gyalcugga dzads.
41Khon manpoe nanne rdudgun binste yon zane kuco tanin zers, "Nyeran
Konchoggi sas innog." Innan Yeshui tegunla khaskyeste spera zer macugs
ciazerna tegunni khon Konchoggi Idamma dzadkhanni Mashika inkhanbo
shessadpin. #2Namlanssacig Yeshu yansuan medse nassazhigga skyods.
Mitshogssi khon tsalladpin yan khon thobbacig khongunni Yeshua juju zhuin
khongun borte miskyodcesla zers. 43 Khonni khongunla mols, "Naa zhan
donkhyergunni nannan Konchoggi gyalsiddi gamoe nastshul shadgos. Tenna
gyuntshanboe phia Konchoggi na kalla dzadte in." 44 Tene khonni yahude yuljons
ganpoe nanna skyodte dukhangunni nanna labzha salladpin.

Yeshui lobtugs tanpo.
5:1 ne 11

1 Zhagshig Tsoo Yeshu Genesared tshoe thama zhanste yodtus, Konchoggi ka

5 nyancesla khonna mitshogs chenmozhiggi skorte nanin khyonnadpin. 2 Khonni
tuzin nyis tshoe thama borte zigs, nyapagun tenanne binste nyadolgun thuadpin.
3 Shimon Pitarri inkhanni tuzinboe nanna skyodte Yeshui khoa tuzinbo thamane
tsapig chui nanna khyercesla mols yan tuzinnika zhugste mitshogsla labzha sals.

4 Labzha sal tsharracig khonni Shimonla mols, "Chu kondo yodsa tuzin khyerte
nya zumcesla nyadolbo phon."

5 Shimonni khonna zers, "Sponbole, nazhe tshan ganpo stsondus sante costearn
nya ciggan makhad. Innan nyeranni mol pasan ne nyadol phanjin." 8 Yan khongunni
tezug coacig, nya mamanpo khadte khongunni nyadol chadkyis son. 7 Zhan tuzinni

nanna yodkhan topagunla lagpa yugste rogs coala yon zers. Khongun yonste tuzin
nyisko chui nanna nubkyis chacha tshogpa nye skans.

8 Tebo thonnacig Shimon Pitar Yeshui dunla gyelte zers, "Tsoo, nane thagrinna
skyod na sdigcanzhig in." ® Ciazerna kho tan khoe topagun nya khadkhanni
dzadpabo thonte ma halas 10 yan Shimonni tshonpa topa zebeddii butsha Yakob
tan Yohanannan halas. Yeshui Shimonla mols, "Majigsshig, tanepharla khyozhe
nye tshabsla migun zumyin." 1! Tene khongunni tuzingun thama khyons yan
citshanma phanste Yeshui gyabne dans.

Yeshui dzenad yodkhanzhig phancugga dzads.
5:12 ne 16

12Tsoo Yeshu donkhyerzhiggi nanna yodtus teru zugspo ganpoa dzenad
yodkhanni mizhig yodpin. Khoe Yeshu jallacig, seka gyelte juju zhuin zers, "Tsoole,
nyerarn thugsthadna na gyalcugste stsanma dzad nyannanog."

13 Yeshui chag skyanste khoa thugcugga dzadte mols, "Na khyoran gyal cugte
stsanma coa thaddarag." Tennamalla dzenadpo medkhan sor. '4 Tene khonpi
khoa ka sals, "Suan mashad, innan sonte ranni zugspo lama ston yan lunstonpa
Mozessi ka salkhan nanzhin Konchogga chodpa phul, tebo migunla khyoran
stsanma chakhanni spanpo in."

15 Innan khonni skorla nastshulbo manna phel. Teboe zhaste mitshogsgun
khonna nyances tan nadne phancesla khon yodsa yons. '8 Innarn Yeshu yanne yan
moslam zhuala suan medse nassa skyoddadpin.

Yeshui khonskhanzhig phancugga dzads.
5:17 ne 26

17 Zhagshig Tsoo Yeshui labzha salla dzad zane Galilli tar) yahude gamyul
tshanma tan Yerushalem gyalsane yonskhanni pharushipagun tan chosthimsla
khaspagun teru seka dugste yodpin, yan phancugcessi Konchoggi stobs Yeshu
nyampo yodpin.

8 Tene mi khaciggi zaphogkhanzhig maltseka khurte khyons yan khanpe
nanna Yeshu yodsa khyercessi stsondus cos. ® Mitshogssi zhaste khongunla
kho nankugga khyer manyan. Khongun khanpe khethogga sonte thogssa kogste
maltsaa nyampo kho mitshogssi zhunna Yeshui dunla phabs. 20 Khongunni mibo
gyalcugcessi tadpa cokhanbo Yeshui zigste khonni zaphogkhanboa mols, "Dzao,
ne khyoranni sdigpagunla shagspa tannad."

21Tene chosthimsla khaspa tan pharushipa gunni semssi nanna sams, "Dadlog
zhukhanni i mibo su innog. Konchog mastog sua sdigpa shagspa sal nyanin."

22 Khongunni samkhanbo Yeshui khyente tia dzads, "Khyozhe khyozharanni
semssi nanna izug cia sammad? 23 Ci sammarag, 'Khyoranni sdigpaa shagspa
tanste in' zercespo lamo innogga ya 'Lanste dul' zercespo? 2* Innan mirigssibua
jigstennika sdigpaa shagspa tancessi wanchaa yodkhanbo ne khyozhaa stanin"

tene Yeshui zaphogkhanboa mols, "NDe khyoran zerrad, lons, ranni maltsa khurte
khanpa son."

25Tennamalla khongunni dunla kho lanste khoran nyalkhanni maltsabo khurte
Konchogga stodpa phulin khanpa sor. 26 Mitshanma halaste Konchogga stodpa
phuls, yan stsiwa tan jigssi nanna zers, "Dirin nadangunni halasshessi chaglas
thon."

Yeshui thalnenkhan Livia bodda dzads.
5:27 ne 32

27 Te stinne Tsoo Yeshu philogga skyods yan Livi zerkhanbo thalnense nasseka
dugste yodda zigs yan khonni khoa mols, "Ne stinranne dons." 22Kho lans yan
citshanma phanste Yeshui stinranne dans.

29 Tene Livi Yeshui phia khoranni khanpa don chenmozhig tans. Fhallenkhan
tan zhan, mitshogs chenmozhiggi khongun nyampo kharji zadpin. 3% Innarn
pharushipagun tan tenna sde chosthimsla khaspagunni Yeshui lobtugsgunla
skyonrjod coin zers, "Khyozhe thallenkhan tan sdigcan migun nyampo cia zad yan
thunnad?"

31 Yeshui khongunla lansals, "Zumo yonkhanzhigga mane khamzan mizhigga
amchi gossa manog. 32 Naa khyozha tanpo in samkhangunla manpa, sdigcangunla
gyodpa cocesla bodda yonspin.".

Roza dugscessi skor.
5:33 ne 39

33 Tene khongunni Yeshua zers, "Yohananni lobtugsgun tan pharushipe
lobtugsgun lan manpo nyenasla dugste moslam zhurug, innan nyeranni lobtugsgun
tusgyun zen thunin cia dugganog?"

34 Yeshui lansals, "Bagstonni nanna magpa nyampo yod zane khoe donpogun
nyenasla duginna? Midug. 35 Innan tuspo lebin nam magpa donpogunne pheste
khyerin, tene khongunni rdugpo coste nyenasla dugin."

36 Yeshui i runspo shadda dzads, "Suzhiggian Koslag soma cadte snyinpeka
lanba tabba manog, kaltes tabna Koslag somabo chadin yan lamba somabo
snyinpeka mizobs."

37"Tenna tsogsla chan soma pagspe skyapa snyinpe nanna milug. Kaltes lugna
chanboa skyur lanste pagspe skyapa boste chadin, chan bote skyapan dodmed
chen. 38 Chan soma skyapa some nanna gyangos. 39 Yarn chan snyinpa thunste
stinne suzhiggian soma thunin doa manog. 'Charn snyinpa dodcan rag' zerin."

Yeshu, shabbaddi Tsoo.
6:1 ne 11

" Tsoo Yeshu shabbaddi naltshoe zhagga zhin gyudte skyodin yod zane, khonni
lobtugsgunni zhinni snyema cadte lagpeka snyeste zos. 2 Pharushipa khaciggi
tis, "Khyozhagunni shabbaddi naltshoe zhagga las coste cia chosthims caggad?"

3 Yeshui khongunla lansals, "Dabid tan khoe topagun stogste yod zane ci cos
dampe sunrabssi nanne khyozhe mane masilpinna? 4 Dabid Konchoggi kurri
nanna chodpa phulseka sonte dampe tagi khurte zos, tebo Yahudape lamaa mane
zachogga medpin, yan khoe, topagunlan tans. ® Tene Yeshui khongunla mols,
"Mirigssibua shabbaddi naltshoe zhagga ci co chogs ya michogs zercessi wancha
yod."

6Zhan shabbaddi zhagshigga Yeshu dukhanna skyodte labzha sals, teru lagpa
yaspa khonste kol manyankhanni mizhig yodpin. 7 Yeshui kho gyalcugna shabbaddi
zhagga las cocespoa skyon kalcesla chosthimsla khaspagun tan pharushipagunni
khonna gyalla coste stendugs.

8 Khongunni sambabo khyentear) lagpa khonskhanni miboa Yeshui mols, "Yon
yar tshanme dunla lons." Tene kho yonste lanste dugs. ® Tene khonni khongunla
mols, "Ne khyozhaa tiad, chosthims nanzhin shabbaddi zhagga las zanpo co
chogganogga ya nanpa, sog skyob chogganogga ya sad?"

10Yeshui u gyurin khon rerea zigs, tene lagpa khonskhanboa mols, "Lagpa
skyon" yan khoe lagpa skyanspa tebo sin gyal. '! Innan khongunla so sante yonste
Yeshu nyampo ci coin zerte khorangunni nanna dabs coces gozug.

Yeshui skutshabs rcugnyispo skoa dzads.
6:12 ne 16

12 7hagshig Tsoo Yeshu moslam zhuala rizhiggika skyods, yan tshan ganpo
Konchogga moslam zhus. 3 Natog chacig lobtugsgun bodda dzads yan khongunni
tone rcugnyis ldamma dzadte khongun skutshabsla skoa dzads. 14 Skutshabs
rcugnyispoe mingun,

Shimon (Yeshui khoe minna Pitar tagga dzads), khoe no endiu, Yakob, Yohanan,
Philib, Bartholma, 'S Madtha, Thomas tan Alphaiussi butsha Yakob, Shimon (Khoa
yuldadcan zerradpin), 18 Yuda' Yakobbi butsha tan Yuda karyodpa kaboe Tsoo
Yeshua stinne nolog cos.

Cinlabs tan jigsnan.
6:17 ne 26

17 Tsoo Yeshu lobtugsgun nyampo rine babste nassa nyomshig phalcanzhiggika
zhugs. Teka khonni lobtugs manpo tan Yahuda yuljons, Yerushalem gyalsa yan
gyatshoe thama yodkhanni tayir tan Sidon gyalsagunne yonskhanni mitshogs
chenmo dzomte yodpin. 8 Khongun Yeshu yodsa khonni labzha nyances yan
khonrangunni nad gyalcuggala yons, yan gonpo zhugste yodkhangunnan Yeshui
phancugga dzads. ' Mitshanme Yeshua lagpa thugcessi stsondus coadpin
ciazerna khonni nanne phancugcessi stobs binste nadpa tshanma gyalcugga
dzads.

20 Tene Yeshui lobtugsgunla zigste mols,

"Nyalbacan khyozhaa cinlabscan in,

i6:16 khoa Thaddaussan zerradpin

Ciazerna khyozhaa Konchoggi gyalsid norskalla thobin.
21 Dagsa stogskhangun khyozhaa cinlabscan in
Ciazerna khyozhagun tshimshugga dzadin.
Dagsa nukhangun khyozhaa cinlabscan in
Ciazerna khyozhagun godin.
22 Mirigssibua tadpa cocespoe
Migunni naphrad coste,
Fhel cugste toa masea nanpa thekhangun
Khyozhaa cinlabscan in.
23 Tezug cunnacig thadpo coste choms, ciazerna namkhe nanna khyozhaa solras
tagpo yod. Tenna tsogs nanpa khonni phamespogunniarn Konchoggi lunstonpagun
nyampo cospin,
24 |nnan khyozhaa chugpogunla tsamshiggi jigspa miyon
Khyozhagunla skyidpo thob tsharte in.
25 Dagsa dodpa danskhangun khyozhaa tsamshiggi jigspa miyon
Khyozhaa stogri sante thonin.
Dagsa godkhangun khyozhaa tsamshiggi jigspa miyon,
Khyozhagunla rdugpo tan nuces yonin.
26 Mitshanme stodpa tankhan khyozhaa tsamshiggi jigspa miyon
Khongunni phamespogunnian zusme lunstonpagunla
Stodpa tanste inpin."

Daogunla yasha coces.
6:27 ne 36

27"Innan ne khyozhaa nyankhangunla zerrad, daogunla camspa yan khyozhaa
naphrad cokhangunla zanpo cos, 28 khyozhaa nan tabskhangunla cinlabs ton yan
khyozhaa nanpa cokhangunni phia moslam tob. 2° Kaltes suzhiggi khyozhe dampa
yaspaa damlcags tanna, dampa yoman damicags lennala ston. Kaltes suzhiggi
khyozhe Kospo kogste khyerna khoa kamispoan khyercesne ghag maghag. 3° Ton
zerkhan tshanmala ton, yan miospa coste khyozhe nor khyerkhanboa logste khyon
mazer. 3! Zhanme khyozhaa cogos samkhan tsogs khyozhagunnian zhanmagunla
cos."

32"Kaltes khyozhaa camspa cokhangunla khyozhe camspa cona, khyozhaa ci
phanthogs thobin. Sdigcangunnian khonna camspa cokhangunla camspa coanog.
33Yan kaltes khyozhe khyozhaa zanpo cokhangunla zanpo cona khyozhaa ci
phanthogs thobin. Mi sdigcangunnian tezug coanog. 3 Yan kaltes khyozhe logste
thobcessi rewaa yodkhangunla skyiste tanna, khyozhaa ci phanthogs thobin. Mi
sdigcangunnian sdigcangunla skyiste ganpo logste thobcessi rewaa borranog."

35"Innan khyozhe daogunla camspa tan zanpo cos yar logste thobcessi samba
matanna khongunla skyis. Tene khyozhaa solras chenmo thobin yarn khyozhagun
kunwan Konchoggi tugugun gyurin ciazerna khonni, katin mitankhan tan minanpa

tshanmala thugrje zigsanog. 3¢ Khyozhe namkhe yab snyinrjecan zhugskhan
tsogsla khyozhan snyinrjecan gyur."

Zhanme skyon phinces.
6:37 ne 42

37 Khyozhe zhanmaa skyonrjod maco tene khyozhar skyonrjod midzad.
Zhanmaa nyalwe nanna lebcessi ospa dug mazer, tene khyozhan nyalwe chadpa
miphog. Shagspa ton tene khyozhan shagspa salla dzadin. 38 Zhanma ton), tene
khyozhan salla dzadin, tebo tabcessi noddi nanna nante skanste ludin Konchoggi
semssanste khyozhe thoe nanna salin. Khyozhe kolkhanni tabzabo khyozhagunni
phian kolla dzadin."

39 Khongunla runs gyudte Yeshui mols, "Zharazhiggi zharaa lamstan nyaninna?
Nyiska sadonni nanna migyellaa? 40 Lobtugs lobbonni san chea manog, innan
lobbonne lobjon tharkhyel thobste stinne lobtuggan kho tsogs gyurin.

41Khyozhe ranni miggi nanna yodkhanni rdunmaboa nanstag coa medna
tene spunni miggi nanna yodkhanni shinzelboa cia stad? 42Khyoranni spunla,
'Ne khyoranni miggi nanne shinzelbo phinin' zercessi hampa kazuggi coad,
nam khyorarn ranni miggi nanna yodkhanni rdunmabo khyoranna thonna midug.
Khyozhaa khachospagun, snunla ranni miggi rdunmabo phin, tene spunni miggi
nanne shinzelbo phinnala khyozhaa salpo coste thon thubin."

Lcanma tan teboe dasbu.
6:43 ne 45

43"|_canma zanpozhigga dasbu nanpa michags yan lcanma nanpazhigga dasbu
zanpo michags. 44 Lcanme rigspo teboe dasbui kane shessanog. Tshermanni kane
phiggi khazas ya Icantsherri kane rgunni khazas mitu. 45 Mi zanpoe sems zanpoe
bandzodne dasbu zanpo sminnanog, yan mi nanpe sems nanpe bandzodne dasbu
nanpa sminnanog. Snyin ganste ludkhanbo khane binnanog.

Magldan sna nyis.
6:46 ne 49

46 "Khyozhe na Tsoole Tsoole cia zerrad, nam khyozhe ne zerkhangun coa
midug? 47 Neka yonste ne speragun nyante teka laglen cokhanbo kazug mizhig
in ne khyozhaa stanin. 48 Kho, khanpa stsigcesla kondo duste daggika magldan
tankhanni mi tsogs in. Chulog yonste khanpa sante phognan zhig mazhig ciazerna
tebo stanpo stsigste yodpin. 49 De zerkhangun tshorte laglen macokhanbo,
magldan matanna khanpa seka stsigskhan tsogs in. Chuloggi chu phoggacig
khanpabo rdibste pad medkhan chen."

Magmigye sponboe tadpa.
7:1 ne 10

"Migunla labzha tshanma sal tsharracig, Tsoo Yeshu Kapharnahummi

donkhyerla skyods. 2 Teru Rompa magmigye sponboe, ma cespa cokhanni
yogpozhigga zumo sante yonste shikyis yodpin. 3 Magmi sponboa Yeshui skorla
tshorracig, skyodte yogpobo phancugga dzadcessi zhuwaa phulcesla Yahudape
sponbo khacig Yeshu yodsa lamcugs. 4 Khongun Yeshu yodsa yons yan snyinne
zhuwaa sante phulte zers, "I mibo nyeranni rogs dzadcessi ospa in ° ciazerna khoe
nadanni migunla camspa coste nadanni dukhanbo stsiggala rogs coste in." ® Tene
Yeshu khongun nyampo skyods.

Khanpe nyemoa lebste yod zane, magmigye sponboe khoranni dzaogun Yeshua
izug zercesla kals, "Tsoo obgyal madzad, nyeran ne khanpa skyodcessi ospa naa
man. 7 Tenna gyuntshanboe phia naa nyeranni dunla jalcespoan ospa matshor.
Innan nyeranni ka salna, ne yogpo phanin warnche yogga nan duggad yan ne
wanche yogga magmigun yod. De cigga son zerna chanog yan cigga yon zerna
yonnanog, yan ne yogpoa i laspo cos zerna coanog."

9 Yeshui tebo sannacig, halaste khonna danste yonkhanni mitshogs chogsla
gyurte mols, "De khyozhaa zerrad, Israelli nannan na itsogssi tadpacanzhig mane
mathob." 10 Tene lamcugkhanni migun khanpa logte lebbacig, yogpoboa zumo
gyalte thon.

Yeshui maranmozhiggi butsha sontea lanna dzads.
7:11 ne 17

1 Stinma zhagga Tsoo Yeshu Nayin donkhyerla skyods, yan khonni lobtugs
tan mitshogs chenmozhig khon nyampo son. '2Donkhyerri gyasghoe nyemo
lebbacig anemaranmozhiggi butshaa cigcigpo shikhanni ro philogga phinste
khyonnadpin yan te donkhyerri mitshogs chenmo kho nyampo yodpin. '3 Yeshi
bumobo zigssacig, snyinrje skyeste khoa mols, "Nu manu." ' Tene roghammi
dunla skyodte chagstsea dzads, spur khurkhangun dul madulla dugs. Khonni mols,
"Khyogton khyoranna ne zerrad, lons." ' Shikhanbo lanste spera tances gozug
yan Yeshui kho khoranni ama stadda dzads.

16 Mitshanme stsiwa tar jigssi nanna Konchogga stodpa phulin zers, "Lunstonpa
tagpozhig nadanni toa skyodte innog. Konchog nadanni migunla rogs dzaddala
skyodte innog." 17 Te nastshulbo yahude yuljons ganpo tan nyekhorri yul tshanme
nanna khyebs.

Yeshu tan Yohanan thussalkhan.
7:18 ne 35

18 Yohananni lobtugsgunni khonna Tsoo Yeshui dzadkhan tshanma shadspa,
lobtugs nyis bodte, '® Yeshu yodsa i tiwabo tiala lamcugs, "Lunstonpagunni skyodin
molkhan Mashika nyeran zhugste inna ya nazhaa yanzhigga sun?"

20 Khongun Yeshu yodsa lebbacig zers, "Yohanan thussalkhanni nazhaa ibo tiala
kals, 'Lunstonpagunni skyodin molkhan Mashika nyeran zhugste inna ya nazhaa
yanzhigga sun?""

21 Tenna tusla Yeshui nad yonkhan, zumo yodkhan manpo phancugs, gonpo
zhugskhan manpo phinna dzads yan zhara manpoa migne thon cugga dzads.

22 Yeshui lon khyonkhangunla lansals, "Logste sor yan khyozhe thonkhan tan
tshorkhan gun Yohananla shod. Zharagunla thon, zhaogun duls, dzenadcangun
gyalte stsanma sor), matshorkhangunni tshor, shikhangun sontea lans, yan
nyalbacangunla gamoe nastshul shads. 23 Khoa shod, ne cokhangunni zhaste naa
maphankhangunla cinlabs salla dzadin.

24 Yohananni lon khyonkhangun logste cha tsharracig, Yeshui mitshogsla
Yohananni skorla molces gozug, "Khyozhaa ristonni nanna kazug mizhigga stala
sonpin? Chui thame Idambu lunspoe skulla tsogsla, labzhe nanna tusgyun gyurja
khyonkhan zhigga? 25 Kaltes manna khyozhagun ci stala sonpin? Mi Koslag jampo
tan rincan gonkhanzhig khyozhagunni thonna? Mathor. Kos rincan gonkhan tan
rincan calag kolin mitshe phudkhangun gyalpoe kharla dugganog. 26 Khyozhaa
lunstonpazhigga stala sonpinna? Ona, kho lunstonpa san taggazhig in. 27 Dampe
sunrabssi nanna khoe skorla Konchoggi molla dzadte dug,

'Ltos, khyoranni san snunla ne naranni lonkhyerkhanbo kalin.

Khoe khyoranni phia lam daldig coin '
28 Ne khyozhaa zerrad, dagsa tshogpa skyeskhan migunni nanne Yohananni
sarn taggazhig suan medpa innog, innan namkhe gyalsiddi nanna chunshogpo
Yohananni san tagga in.

29 (Fhalnenkhangunnar) theste Yeshui molkhangun tshorkhan tshanme,
Konchoggi ka denba innog zers ciazerna khongunni Yohananni salkhanni thus
lente inpin. 30 Innarn pharushipagun tan chosthimsla khaspagunni Yohananne thus
malenna khorangunni phia Konchoggi thugsdodpo phans).

31 Yeshui mols, "Ne i Mirabspo su nyampo Idur? Khongun su tsogs innog?
32Fhomssi nanna dugkhanni tugugun tsogs kagunni cig tan cigga bodin zerdug,

NDazhe linbu phustean khyozhaa mastses.

Nazhe shadpa tan zane khyozhaa manus.

33 Tenna tsogsla Yohanan thussalkhan yonste zan mazos ya chan mathunspa
khyozhe khoe nanna rdud zhugste innog zers. 34 Mirigssibu yonte zan zoste char
thunspa, khyozhe kho mugzhugs tan raroste dugkhan yarn thallenkhan tan sdigcan
gunni dzao innog zers. 3% Innan nazhaa Konchoggi shesrabssi lammika dulkhanbo
shesrabscangunni shessanogk."

i7:27 malaki speche 3:1

k7:35 rissi skaddi nanna "Innan denbe shesrabspo ni teboe tugu tshanme stannanog Griiste yodte
innog"

Yeshui sdigcan bumozhigga shagspa sals.
7:36 ne 50

36 Tene pharushipazhiggi Tsoo Yeshua khoe khanpa dontanna bodpa, Yeshu
khoe khanpa skyodte dontan donnala cogtse dunla zhugs. 37 Te donkhyerri nanna
scodlam nanpa yodkhanni bumozhigga Yeshu pharushipe khanpa dontan donna
zhugste yodkhanbo tshorracig, kho kayolli nod tizhimmi marnag kuspo skanskhan
khurte yons. 38 Yeshui gyabba khonni zhabssi dunla pigdon tsugste nuinnar chima
nyampo khonni zhabs lonpa coste khoranni sa nyampo phiin, pug tanin, khoe
tizhimcanni marnag lugs.

39Yeshu dontanna bodkhanni pharushipaboe tegun thonte, "Kaltes khon
lunstonpazhig inna, khonna lagpa stsein yodkhanni bumobo sdigcanzhig inkhan
shesgos" sam.

40 Khoe samin yodkhanboa Yeshui lansals, "Shimon ne khyoranna cig zerin."
Khoe zers, "Lobbonle molla dzad."

41"Bulon tankhanzhiggi mi nyisla pene bulon tans, cigpoa zhag snabgye lacha
zamshig yan cigpoa zhag snabcui lacha zamshig. 42 Khor) nyiskoa bulon logste
shal manyan pasan bulon tankhanboe khongunni bulonbo phudtans. Ta khongunni
nanne sui bulon tankhanboa manna cespa coin."

43 Shimonni zers, "Ne sammarag bulon manna phudkhanboe." Yeshui mols,
"Khyoranni tanpo zers."

44 Tene bumobo chogsla zigste Yeshui Shimonla mols, "l bumo thonnaa?

NDa khyoranni khanpa yonstean khyoranni ne kanpa thuala chu matans, innan i
bumoboe ne kanpa khoranni chima nyampo thuste saa nyampo phis. 45 Khyoranni
naa pug matans innar i bumoboe na nanna yonspane pharla ne kanpaa pug tanin
dugs. 46 Khyoranni ne goa marnag maskus innar) i bumoe tizhimbo ne kanpeka
lugs."

47"Ne khyoranna zerrad, i bumoe sdigpa cokhan manpoa shagspa tanspa, khoe
cespa manpo cos. Innan sdigpa nyunun cokhanni sdigpa shagspa tankhanboe
camspa nyunun cos."

48 Tene Yeshui bumoboa mols, "Khyoranni sdigpagunla shagspa tanste in."

49 Zhan donpogunni khoran cig tan cigga zers, "Sdigpa shagspa tancessi hampa
cokhanni i mibo su innog."

50 Yeshui bumoboa mols, "Khyoranni tadpe khyorarn skyobste in. Ta son
Konchoggi zhide khoran nyampo lusin."

Yeshua zhabstog zhukhanni bumogun.
8:1ne3

1 Stinma zhagga Tsoo Yeshu Konchoggi gyalsiddi gamoe nastshul shadcesla

donkhyer tan gamyul cigne cigga skyods, yan khon nyampo lobtugs rcugnyispo
yan 2rdud zhugskhan tan nad gunne gyalcugga dzadkhanni bumo khacig yodpin:
rdud rdun phinna dzadkhanni Miryam magdallama, 3 heroddi chagzod kuze nama

Yoanna, Susanna tan yarn bumo manpo. Khongunni ranni nor gyudte Yeshu tan
khonni lobtugs rcugnyispoe ghosdomgun riggadpin.

Zhinbadpe saon tabkhanni runs.
8:4 ne 15

4 donkhyer sosone migun yonte Tsoo Yeshu yodsa michogs chenmo dzomin yod
zane khonni i runspo shadda dzads, °"Zhinbadpazhig saon tabbala son. Zhinna
saon tab zane khacig lammika bud, tegun mii kanpe nans yan cipa yonste zos.

6 Saon khacig daggika bud yar) skyeacig, se nanna hus medpa skamste shi. 7 Saon
khacig tshermanni toa bud yar saon nyampo tshermarn skyeste nanpa zhinbo Idan
mathub. 8 Zhan saongun sa gyalla yodse zhinnika budpa, skyeste stonthog smin,
kabo saon tabkhan ni 100 gyur smin." Tebo mol tsharracig khonni shednan mols,
"Namcog yodkhangunni ne zerkhanla nyonshig."

9 Tene yeshi lobtugsgunni khonni shadda dzadkhanni runssi tonbo khonna tis.
10 Khonni khongunla mols, "Konchoggi gyalsiddi sanwagun khyozhaa hagocesla
gonspa salla dzadte innog, innan dampe sunrabssi nanna dia dzadkhanbo danda
dubcesla ne zhangunla runs gyudte shaddad, tebo ni,

"Khongunni ne cokhangun thonnan na su inkhanbo noshessa midug,

Khongunni ne shadkhangun tshornan hagothubba midug'."

"Te runssi ton ni ibo in, saonbo ni Konchoggi ka in. '2Lammika saon
budkhangun ni Konchoggi ka tshorkhangun innog, innar tadpa coste tharpa
mithobcesla shetan yonste khongunni snyinni nanne tebo kogste khyerranog.

3 Daggika saon budkhanbo ni Konchoggi ka tshorracig thadpo nyampo tadpa
cokhangun innog. Teboa patag tincan med pasan khongunni tus nyununzhiggi
phia tadpa corug, yan tshodlte tusla tadpa phanin. 14 Tshermanssi toa budkhanni
saongun ni, Konchoggi ka tshorkhangun innog innan mitshe tsherkha, gyunor tan
skyidpo gunni nante khongunni tadpa Idanna manog. '®Innan sa zanpoeka saon
budkhanbo ni snyin zanpo tan tanpo nyampo Konchoggi ka nyankhangun innog
yan zodpa nyampo tebo stanpo thamste dugspa dasbu manpo sminnanog."

Od tan odstaggi runs.
8:16 ne 18

16"Migunni od tugste gormoe yogga vaste ya nyalthi yogga maborra nanna
yonkhangunni teboe Idanssi nanna thoncesla odstaggika borin. 17 Vaste borkhan
tshanma philogga phinna dzadin, yan kabste borkhan tshanma oddi nanna
khyonna dzadte tshanma snoncugga dzadin.

18 Teboephia khyozhe nyantshulboeka nanstag ton. De labzha nyankhangunla
manna hagocugga dzadin, innarnp manyankhangunne hagote in samkhanboarn
khyerra dzadin."

I8:10 yeshaye speche 6:9

Yeshui denbe nanmi
8:19 ne 21

19 Tene Tsoo Yeshui ama tan nogun khon thugga yons, innar mitshogs chenmo
yodcespoe khonni dunla leb mathub. 20 Mizhiggi khonna zers, "Nyeranni ama tan
nogun nyeran thugga philogga sunte dug."

21 Yeshui lansals, "Konchoggi ka nyante laglen cokhangun ne ama tar nogun in."

Yeshui lunrag medkhan dzads.
8:22 ne 25

22 7hagshig Tsoo Yeshui khonranni lobtugsgunla mols, "Nadan tshoe pharka
chen." Tene khongun tuzinzhiggi nanna zhonte skyods. 23 Tuzinni nanna chaa
zane Yeshu nalla skyods. Namtshubste tshoe nanna lunrag tagpo yonste tuzin chui
ganste nubcessi jigsnan yodpin.

24| obtugsgun sonte Yeshui nyidtshadda dzadte zers, "Sponbole, sponbole,
nazhagun chui nanna nubte shices dug." Khon zhanste lunrag tan chulbag gunla
khaskyea dzads, tennamalla tegun medkhan sonte zhide cun. 25 Khonni khongunla
mols, "Khyozhe tadpa karu son."

Lobtugsgun jigsin halaste cig tan cigga zers, "Khon su innog? Khonni ka sallacig
lunspo tan tshoin khaa nyandug.

Yeshui mizhigne rdudgun phinna dzads.
8:26 ne 39

26 Tene khongun tuzinni nanna Galilli yuljonsne tshoe pharka yodkhanni Gadare
yuljonsla leb. 27 Tsoo Yeshu tuzinne binna dzaddacig, tenna donkhyerri mi, rdud
zhugskhan zhig khon jallala yons. Kho tus manpozhigne pharla khanpa madugga
Romkhangunni nanna ljernyalla duggadpin.

28 Khoe Yeshu jallacig kuco sante tanin Yeshui zhabssi dunla gyelte zers, "Yeshu
Konchog kunwanni sas, nyeran ne lassi nanna cia dessad? Juju na nags stanna
madzad" 2° Ciazerna Yeshui rdudpoa, miboe nanne binte yon molte ka sals. (Miboe
kanlag Icagthags nyampo cinste sunkhan dugstean rdudpoe lan manpo khoeka
wair sulte Icagthags cagste kho ristonna khyerradpin).

30 Yeshui khoa tia dzads, "Khyoranni min ci in."

Khoe lantans, "Rdudtshogs" ciazerna miboe nanna rdud manpo zhugste yodpin.
31Yan tegunni lan manpo Yeshua khongun thaa mane medkhanni sadon tincanni
nanna phanna midzadcesla juju zhus.

32 Teru rika phaggi khyu chenmozhig stsa zen yodpin. Rdudgunni Yeshua juju
zhuste khongun te phaggunni nanna chacugga dzadcesla zers, Yeshui tegunla
gonspa salla dzads. 33 Tene rdudgun miboe nanne binte phaggunni nanna zhugs.
Yan phaggi khyu rine thurla bantanste tshoe nanna bud yan chui nanna nubte shi.

34 Phagtshokhangunni cunkhangun thonnacig, donkhyer tan nyekhorri
nassagunla bantanste sorn yan tegun shads. 3% Tene cunkhangun stala migun son,

Yeshu yodsa lebbacig, rdudgun phinkhanni mibo Yeshui zhabssi dunla Koslag
gonte snyo masnyoa dugste thonpa khongun jigs. 36 Te tshanma thonkhangunni
rdudgun zhugskhanni mibo Yeshui kazuggi gyalcugga dzadskhanbo migunla
zhibsal coste shads. 37 Gadara yuljonssi mitshanma masante jigspa, khongunni
Yeshua khongunni yulne binte skyod zers. Tene Yeshu tan lobtugsgun tuzinna
zhonte logste skyods.

38 Rdudgun phinkhanni miboe Yeshua, kho khon nyampo yon cugga dzadcesla
juju zerin zhuwa phuls, innan Yeshui kho logste lamcugga dzadte mols, 3°"Khanpa
logste son, yan mitshanmala khyoranni phia Konchoggi dzadkhan tshanma shod."
Tene kho sonte donkhyer ganpoe nanna Yeshui khoe phia dzadkhan tshanma
shads.

Bumo chunun shikhan tan nachun zumo yonkhan.
8:40 ne 56

40 Tshoe ano chogssi pharka lebbacig mitshogs chenmozhiggi Yeshua gasus
zhus ciazerna khongun khon skyodcesla sunste yodpin. 4* Tene Yahudape
dukhanni uskyon Yeras zerkhanbo yonste Yeshui zhabssi dunla gyelte juju zhuin
khoe khanpa skyodcesla zers, 42 ciazerna halam lo rcugnyis chakhanni khoe bumo
cigcigpo shikyis yodpin.

Yeshu kho nyampo skyod zane mitshogs chenmoe khonna nante khyons,

43 budkhanni lo rcugnyisne pharla tusgyun zugspo zhigcessi zumo yonskhanni
bumozhig mitshogssi toa yodpin. Suzhiggan kho nadpone phancug manyan. 44 Kho
Yeshui gyabne yonste khonni namze tuzhigga lagpa tuggacig, khoe thagpo chad.

45 Yeshui mols, "Naa sui lagpa tugs."

Mitshanme lagpa matugspin zers, tene Pitarri zers, "Sponbole, mitshogssi
nyeran nanin phulin khyondug."

48 Innan Yeshui mols, "Suzhiggi na lagpa tugs ciazerna ne nanne phancugkhanni
stobs binte chakhanbo na tshor." 47 Tene bumoboe tebo vaste bor minyannanog
samte, darin Yeshui dunla yonste khonni zhabssika gyels. Mitshanme dunla khoe
Yeshua lagpa cia stsespin yan lagpa tuggacig tennamalla khoe zumo phankhanbo
shads. 8 Tene Yeshui khoa mols, "Bumo khyoranni tadpe khyoran phancugste in.
Zhidee nyampo son."

49 Khonni zhalta salin yod zane, dukhanni uskyon Yerassi khanpane mizhig
yonste khoa zers, "Nyeranni bumobo shi. Ta lobbonlea obgyal stanna madzad."

50 Tebo tshorracig, Yeshui Yerasla mols, "Jigs maijigs, tadpa ran cos khyoranni
bumo gyalin."

51Yeshu Yerassi khanpa lebbacig, Pitar, Yakob, Yohanan tan bumoe phama
mastogs zhansuzhiggan khon nyampo yon cugga madzads. 52 Tenna tusla
mitshanma nuin nyanan coadpin, Yeshui khongunla mols, "Manu, kho mashia
nyidlogste in."

53 Khongunni thelgod tans ciazerna khongunla bumo shite inkhan gyusyodpin.
54|nnan Yeshui bumoe lagpa thamssa dzadte khoa mols, "De tugu, lons."

DRAFT 26 December 2018 Copyright © Wycliffe



Luka 8-9 25

55 Tennamalla bumoe semsnyid logste yonspa kho koag lans yan Yeshui khongunla
bumoboa citonshig zaa tancesla mols. 56 Phamagun masante halas innan Yeshui
khongunla cunkhanbo suan mishadcesla ka sals.

Yeshui lobtugs rcugnyispo kalla dzads.
91 ne9

"Tsoo Yeshui lobtugs rcugnyispoa bodda dzadte rdud zhugskhangunni nanne
9 rdud tshanma phinces tan nad phancugcessi khyud tan wancha salla dzads.
2Yan Konchoggi gyalsiddi gamoe nastshul shadces tar) zumo yonkhangun
phancugcesla tekane lamcugga dzads. 3 Khongunla mols, "Khyorangunni bessi
phia dulcessi berka, ya jola, ya kharji ya pene ya Koslag theba makhur. 4 Khyozhaa
dugsa tankhanni tenna khanpe nanna dug nam tshogpa te donkhyerne binte
michaa. ®Kaltes donkhyerzhiggi nanna suzhiggian khyozhaa gasus macona, te
donkhyerne binte chaa zane ranni pabui thalba sugste khongun Konchoggi chadpe
phia borkhanbo ston."  Khongun gamyulne gamyulla skyodte karunsa gamoe
nastshul shads yan zumo yonkhangun phancugga dzads.

”Kalon herodla Yeshui dzadkhan tshanma tshorpa thamathetshoms son
ciazerna khaciggi Yohanan shikhangunni tone sontea lanna dzadte innog
zerradpin. 8 Zhan khaciggi snunme lunstonpa Eliya snonte innog yan khaciggi
snunme lunstonpagunni tone cig sontea lanste innog zers. ® Heroddi zers, "Ne
Yohananni go cadcugste inpin. Tene ibo su innog kaboe skorla na halasshessi
speragun tshorin innog" yan khoe Yeshu thoncessi skabzhig tsalladpin.

Yeshui mi stonsnaa kharji sals.
9:10 ne 17

10Tsoo Yeshui skutshabsgun logte yonste khongunni coskhan tshanme skorla
shads, yan Yeshui khongun cigpo thidte bedsida zerkhanni donkhyerla skyods.

" Innan mitshogsla tebo gyussonte khonni stinranne danste son. Yeshui khongunla
gasus zhuste Konchoggi gyalsiddi skorla shadda dzads yan khonni zumo yonste
yodkhangun phancugga dzads.

12 Nyima gorgorla, lobtugs rcugnyispo Yeshu yodsa yonste zers, "Nyekhorri
nassa tan gamyulgunla sonte khorangunni phia zan nyoces yarn dugsa tsalcesla
mitshogspo lamcugga dzaddan ciazerna nadangun can medse ristonni nanna
innog."

13 Yeshui mols, "Khyozhe khongunla zaces ton."

Khongunni lantans, "Nazhaa i mitshogsla gabcessi zan nyoa sonte mane, nazhe
lagga tagi sna tan nya nyis mane med" ' Teru yodkhanni butshagun ni™ tanska
stonsna zamshig yodpin.

Yeshui lobtugsgunla mols, "Ta tshanma halam snabcu snabcui sde coste
dugcug."

M9:14 te mitshogssi nanna bumo tan tugu gunnan yodkyag. Innan tegun mastsia innog

15 Tene khonni molkhan nanzhin khongunni mitshanma dugcugs. '® Yeshui tagi
sna tan nya nyispo chagga nams yan namkhaa zigste Konchogga thugrjeche zhus,
tagi cagste mitshogsla gocessi phia lobtugsgunla salla dzads. 7 Khon tshanma
dandan zos yan lobtugsgunni laglusgun Iduspa pagtse rcugnyis gar.

Pitarri Yeshu su inkhanbo shads.
9:18 ne 27

18 Zhagshig Tsoo Yeshu cigpo moslam zhua skyods khonni lobtugsgun khonni
nyemoa yodpin, khonni khongunla tia dzads, "Migunni na su innog zerdug?"

19 Khongunni lantans, "Khaciggi thussalkhan Yohanan, khaciggi lunstonpa Eliya,
yan zhanmagunni lunstonpa shikhangunni tone cigcig sontea lanste innog zerdug."

20 Yeshui mols, "Khyozhe na su innog zerrad."

Pitarri lantans, "Nyeran Konchoggi [Idamma dzadkhanni Mashika zhugste innog."

21 Yeshui khongunla te speragun suarn mishadcesla ka sals. 22Khonni mols,
"Yahudape uskyongun, lama uskyongun tan chosthimsla khaspagunni kane
mirigssibua rdugnal manpo nyonste shigoshes yan zhag sumpe zhagga sonpo
lanin."

23 Tene khonni khon tshanmala mols, "Ne stinranne yonna thadkhangun,
randod phanste zhagtar ranni rdugnalli skyanshin khurte naa dansgos. 24 Ransog
skyobnyin yodkhangunni denbe mitshe skyalin, innan ne phia khoranni sog
skyalkhangunni denbe mitshebo skyobin. 25 Mizhigga jigsten ganpo thobtean ranni
denbe mitshe skyalna ci phanthogs. 26 Kaltes suzhiggi na tan ne labzhe spanpo
tancesla thelba tshorna, na mirigssibu naranni zirrjid tan yabbi zirrjiddi nanna
dampe phonyagun nyampo logste yon zane, nean khoeka thelba tshorin." 27 De
khyozhaa denba zerrad, ika yodkhan khaciggi Konchoggi gyalsid thonte mane
mishi."

Yeshui zirrjid jal.
9:28 ne 36

28 Tegun molte halam zhag gyaddi stinne Yeshui Pitar, Yohanan tan Yakob
thidte rizhiggika moslam zhuala skyods. 29 Moslam zhuin yod zane khonni
zhaldonni nanna gyurja yons, yan khonni namzaa ltaminyances odcan karpo gyur.
30 Hunmedla khongunni mi nyis, Mozes tan eliye Yeshu nyampo zhalta salin jal.
31Zirrjiddi nanna khongunni Yeshu jigstenne skyodcessi skorla molla dzadin tshor,
kabo Yerushalemmi nanna khonni gyogspa dubcugga dzadin.

32 pitar tan khoe topagun nyidla chen yodpin, innarn nyid tshaddacig khongunni
Yeshui zirrjid tan khon nyampo zhanste yodkhanni mi nyisko jal. 33 Yan Mozes
tan Eliya Yeshune bete skyod zane Pitarri Yeshua zers, "Sponbole, nazhaa ika
yodcespo gyalla son. Dazhe zhugssa sum stsigin, nyeranni phia cig, Mozessi phia
cig, yan eliye phia cig." Khoa ci zergoshespo hamagopa, khoe tebo zers.

34 Khoe tegun zerin yod zane sinzhig babste khongun kabs, sinni kabin yod zane
khongun sante jigs. 3% Tene sinni nanne sunskadciggi mols, "Ibo ne sas naranni
Idamkhanbo in, khoe zerkhangunla nyon."

36 Sunskadpo tsharracig, khongunni Yeshu cigpo mastogs suan majal.
Lobtugsgunni thonkhan tan tshorkhangun tetusla suan mashadda sanste bors."

Yeshui butshazhiggi nanne rdud phinna dzads.
9:37 ne 45

37 stinmazhagga khongun rine babste skyoddacig, mitshogs chenmozhig Yeshu
thuggala yons. 38 Mitshogssi tone mizhiggi kuco tanin zers, "Lobbonle, juju ne
butsha phancugga dzaddan, kho ne tugua cigcigpo in. 3° Rdudpo ne butshe nanna
zhugssacig khoe kuco sante tandug yan kho sa gyabste zugspo ganpo darin khane
voa bindug. Tus manchea rdudpo khoe nanna dugste khoa nags sante standug.
40 Nyeranni lobtugsgunla rdudpo phin juju zerte zhuwa phulpin innan khongunla
tebo phin manyan."

41Yeshui mols, "Tadpa medkhan tan Mirabs nanpa, namtshogpa na khyozhagun
nyampo dug? Namtshogpa ne khyorangunla sangos? Khyoranni butshabo ika
khyon."

42 Butshabo yon zane rdudpoe kho sa gyabste zugspobo darin lus. Innan Yeshui
rdudpoa khaskyea dzadte butshabo phancugga dzads yan kho khoranni abaa
stads. 43 Khon) tshanma Konchoggi chaglas jigspo thonte halas.

Mitshanme Yeshui dzadkhan tshanma halaste lten yod zane, Yeshui khonranni
lobtugsgunla mols, 44 "Ne zercescanboa gyalla coste nyon: mirigssibua nolog coste
daogunni lagga stadin." 4% Innan khongunla Yeshui molkhanbo hamago ciazerna
tegun sanwe nanna borra dzadte inpin, yan khongunla teboe tonbo ticessi hampa
mayons.

Konchoggi gyalsiddi nanna tagshog.
9:46 ne 50

46 | obtugsgunni nanna khorangunni tone tagshog su in zerin zerzer gozug.

47 Tsoo Yeshui khongunni samba khyenpa khonni tugu chununzhig khyonste
khonranni Idoa lancugga dzads. 48 Tene Yeshui khongunla mols, "Ne minni nanna
suzhiggi i tugu tsogsshigga gasus cona naa gasus coste in yarn suzhiggi naa gasus
cona na kalla dzadkhanni yabba gasus zhuste in. Khyozhe tone chunshogpo
tagshog in."

49 Yohananni zers, "Tsoo, mizhiggi nyeranni tshan khurte rdud phinna nazhe
thon, yan nazhe khoa tebo co micugcessi stsondus cospin ciazerna kho nadanni
topa manpin."

50|nnan Yeshui mols, "Khoa ghag maghag, suzhiggi khyozhe gyabgal macona
kho khyozhe chogsla innog."

Samarriyapagunni Yeshua stsiwa macos.
9:51 ne 56

51Tsoo Yeshu namkhaa lencessi tus nyemo lebpa semssi nanna thetshoms
madzadda khon Yerushalem chogsla skyodda dzads. 52 Khonni lon khyerkhan
khagcig snunla lamcugga dzads, chen yod zane khongun Samarriya yuljonssi
gamyulzhigga sonte Yeshu migun nyampo thugcesla daldig cos. 53Innan te
gamyulpagunni khonna gasus mazhus ciazerna khon Yerushalemma skyodda
dzadcespo khongunla gyusson. 54 Khonni lobtugs Yakob tar Yohananni tebo
thonnacig zers, "Tsoo, nyeran thugsthadna nazhe namkhane me babste khongun
medkhan cocesla ka tannaa?"

55 Innan Yeshui khon chogsla gyurra dzadte khaskyea dzads. 56 Tene khongun
zhan gamyulzhigga skyods.

Yeshua danshes lamo man.
9:57 ne 62

57 Tsoo Yeshu tan khonni lobtugsgun lamne skyod zane mizhiggi Yeshua zers,
"Nyeran karu skyodnarn na nyeranna danste yonin."

58 Yeshui lansals, "Watsea watshans tar, namkhe ca catshans yodte innog,
innan na mirigssibua go borte naltshocessi nassan med."

59 Yeshui zhan mizhigga mols, "Ne stinranne dons", innan khoe zers, "Tsoole,
snunla na khanpa sonte naranni aba shite subcessi phia daldig cocesla gonspa
sal."

60 Yeshui khoa mols, "Semsnyiddi thogne shikhangunla khorangunni shikhangun
subcug, innan khyoran sonte migunla Konchoggi gyalsiddi skorla shod."

61Yan mizhiggi zers, "Tsoo, na nyeranni stinranne dansin, innarn snunla na ne
nantshansla ju zerrala chacugga dzad."

62 Yeshui khoa mols, "Sholla thamste gyabba stakhangun Konchoggi gyalsiddi
nanna zhabshi zhuacessi ospa man."

Lobtugs rduncudonnyis kalla dzads.
10:1 ne 20

1Te stinne Tsooe zhan lobtugs rduncudonnyis [damma dzads yar khongun

1 0 nyisnyis coste khonni san snunla khorn skyodcescanni donkhyer tan
nassa tshanmala kalla dzads. 2 Yeshui khongunla mols, "Stonthog manpozhig
rna chogchog dug, innan stonthog rnakhanni lasmi ma nyununzhig mane midug.
Teboephia stonthoggi dagpo Konchogga stonthog rnakhanni lasmi manna kalla
dzadcesla zhuwa phul. 3 Ta son ne khyozhaa shankui toa lugu tsogsla lamcuggad.
4Khomags ya jola ya pabu makhur, yan lamma migunla lonsulin dugste tus godla
matan."

5"Khyozha khanpazhiggi nanna chacig gomaran zer, 'Konchoggi zhide te
khanpaboa salshig.' ® Te khanpe nanna zhidecan mizhig yodna, Konchoggi zhide

khoa salin. Kaltes medna, te zhidebo khyozhaa logste lebin. 7 Khyozhaa ci
tankhanbo zen thunin tenna khanpe nanna dug, ciazerna las cokhanni mia lachaa
thobces ospa innog. Khanpa cigne cigga dulin midug."

8"Donkhyerzhigga lebbacig khyozhaa gasus cona khongunni tankhanni
zangun zo. 2 Teru yodkhanni nadpagun phancug yan khongunla, 'Konchoggi
gyalsid khyozhe nyemo innog' zerte shod. 19 Innan donkhyerzhiggi nanna lebste
suzhiggian khyozha gasus macona, te donkhyerri lammika son yan zer, ' 'Nazhe
pabua jarkhanni khyozhe donkhyerri thalbaboan phiste nazhe khyozhagun
Konchoggi chadpe phia borte inkhanbo stannad. Tenear) ibo hagogos: Konchoggi
gyalsid nyemo innog.' 2 De khyozhaa zerrad, Konchoggi Idamma dzadkhanni
zhagga, Sodom donkhyerri minanpagunni san te donkhyerri migunla chadpa
manna sante phogin."

13"Korazinpa tan bedsidapa gun khyozhagunla tsamshiggi jigsnan manog.
Kaltes khyozhe nanna stankhanni dzadpagun, tayir tan Sidon donkhyer
nanpagunni nanna stanpinna, khongunni sdigpa spanste gyodpa coste phatsaa
gonte, kogthal yogin rdugpo coste yoddo. ' Innan Konchoggi thimscaddi zhagga,
tayir tan Sidonpa donkhyerri minanpagunni san khyozhaa chadpa manna sante
phogin. 1®Wa Kapharnahumpagun khyozhaa, stsiwa tanste namkhaa khyerra
dzadin samma ragga? Mane mikhyer. Khyozhagun nyalwe nanna phanna dzadin."

16 Yeshui khonni lobtugsgunla mols, "Khyozhe lon nyankhangunni nan
nyante innog, yan khyozhe lon manyankhangunni nan manyanna innog. Da
manyankhangunni na kalla dzadkhanboa manyanna innog."

17 Tene rduncudonnyispo skyidpo nyampo logste lebste zers, "Tsoo, nyeranni
tshanni nanna, rdud tshanmean nazhe khanyans."

18 Yeshui khongunla mols, "Shetan skamlag tsogsla namkhe nanne buddala
ne thon. '9Ltos, ne khyozhagunla rul tan sdigparatse™ gun kanyogga nancessi
warn yan nadangunni dao shetanni wan tshanma medkhan cocessi khyuddan
tanste in yan khyozhagunla suzhiggian nodskyal minyan. 29 Rdudgun khyozhe
khaa nyankhanboeka gamo maco, innan khyozhagunni min namkhe nanna Griiste
inkhanboeka gamo cos.

Yeshui yab Konchogga stodpa phulla dzads.
10:21 ne 24

21 Tenna tusla Tsoo Yeshu dampe thugnyid gyudte gamoe ganste mols, "Ne yab
namkhaa tan jigstenni Tsoole, ne nyeranna stodpa phullad ciazerna nyeranni tanpo
lambo khaspa tan yontancangunne vaste, tugu tsogs yodkhangunla snon cugga
dzads. Ona yable tezug dzadcespoa nyeran thugsthad."

22"Ne yab Konchoggi warncha tshanma naa stadda dzadte in. Yabbi mane
zhansuin butsha no mishes, yan butshe mane zhansuin yab no mishes, innan ne
Idamskhangunla yab snoncugin.”

110:19 hindi skaddi nanna bidchua zerranog

23 Tene lobtugsgun chogsla gyurte zhanmagunla tshor macugga mols, "Ne
cokhangun thonkhanni khyozhe miggun cinlabscan in. 24 De khyozhaa denba
zerrad, khyozhagunla thonkhan tan tshorkhan gun, snunme lunstonpa tan gyalpo
manpozhiggi thonces tan tshorcessi dodpa yodnan mathonna yarn matshorra
inpin."

Samarriyapa zanpoe runs.
10:25 ne 37

25 Chosthimsla khaspazhig lanste Tsoo Yeshua tshodltacesla tis, "Lobbonle,
thamedpe mitshe norskalla thobcessi phia ne ci cogos?"

26 Yeshui khoa mols, "Kathimssi spechagunni nanna ci dia dzadte dug. Khyoranni
tegunni nanne ci hago?"

27Khoe lantans, "Tsoo Konchogga snyin ganpo, sems ganpo, stobs ganpo
tan samba ganpone camspa cos®, yan ranna camspa cokhan tsogs khyoranni
khyimtshesparn camspa cosP."

28 Yeshui khoa mols, "Khyoranni lan tanpo tans. Ta tenna tsogs cona thamedpe
mitshe thobin."

29 Khoe khoran shesrabscan inkhanbo stancesla Yeshua tis, "Ne khyimtshes su
innog?"

30 Yeshui runs gyudte lansals, "Yahudapazhig Yerushalemne thurla Yerikoa son,
khoa lamma cagpe spungol coste ljernyal cos yan khoa sante rdunste shicesla
bors. 3! Tenna lamne Yahudape lamazhig son, yan kho thonnacig rogs coe san kho
lammi ano chogsne son. 32 Tenna tsogsla chodkhanni nanna zhabstog zhukhan
Livizhig teka lebste kho thonnacig khoar lammi ano chogsne son. 33 Innan
Samarriyapa bespazhig teka leb yan khoe phogkhanni mibo thonnacig khoeka
snyinrje skyes. 34 Khoe dunla sonte makhagun gyalcesla marnag tan rgunchan
lugste ras lagmo sils. Tene khoranni bunbuika skyonte beskhanna khyerte khoa
stastog cos. 3% Stinmazhagpo khoe beskhan sulkhanboa mulli pene nyis tanste, 'l
miboa stastog cos, i san manna chana na logste yonnacig khyoranna tanin' zers."

36"Te summi tone cagpe spungol cokhan miboe khyimtshespabo khyoranni su
innog sammarag?"

37 Chosthimsla khaspaboe lantans, "Khoa snyinrje stankhanbo." Yeshui khoa
mols, "Sonte tenna tsogs cos."

Yeshu Miryam tan marthe khanpa skyods.
10:38 ne 42

38 Tsoo Yeshu tan khonni lobtugsgun Yerushalemma skyod zane gamyulzhigga
leb, teru Martha zerkhanni bumozhiggi khonna khoranni khanpaa gasus zhus.
39 Khoe nomo Miryam Tsooe zhabssi dunla dugste khonni labzhagunla nyannadpin.
40Innan Yeshua dontar gyaspa daldig cocessi nanna Martha elte lus. Kho Yeshu

010:27 thimssi specha nyispe 6:5

yodsa yonste zers, "Tsoole, ne nhomoe naran cigpoa las tshanma co cugkhanboa
nanna salla medda? Khoa naa yato cos mollan."

41Innan Tsooe khoa mols, "Martha, Martha, te las manpoe phia khyoranni
tsherkha coste khyoran eldug. 42 Innan las cigcig ni khagcan in yan Miryammi tebo
Idamste innog, khoe kane tebo suan kogste khyer minyan."

Moslam zhuces labba dzads.
11:1 ne 13

1 Zhagshig Yeshui nassazhiggika moslam zhuadpin, moslam zhu tsharracig
1 1 lobtugs ciggi khonna zers, "Tsoole, nazhaa moslam zhuces labba dzaddan
kazug Yohananni khoranni lobtugsgunla labba dzads."

2Yeshui khongunla mols, "Khyozhe moslam zhu zane izug zer,

'Yable, nyeranna mi thamscadne stsiwa thobshig.

Nyeranni gyalsid gyogspa lebshig.

3 Zhagtan nazhaa ghosdommi kharji salla dzad.

4Nazhe sdigpa cokhangunla shagspa salla dzad,

Ciazhuna nazhe gyabgalla sdigpa cokhan tshanmala
Nazhean shagspa tannad.

Tshodlte tusla sdigpa cocesne nazhaa skyobbadzad.

5-6 Tene khonni khongunla runzhig shadda dzads, "Khyozha cig, khoranni dzace
khanpa tshanphedla sonte zerna 'Dzao juju na tagi sum skyiste tonnarn, bessi
nanna yodkhanni ne dzaozhig yonspa naa khoa zala tances carn med.' 7 Tene
nankugne zers, 'Na nags mastan. Gho cugtshar yan na tan ne tugugun maltse
nanna zhugstshar. Ne khyoranna rogs conyances merag.' 8 NDe khyozhaa zerrad,
dzao incespoe khoe lanste tagi matanna, khoe thel medpa ton zerin dugs pasan
kho lanste khoa ghosdom yodkhanbo tanin."

9"Teboephia ne khyozhaa zerrad, zhuin dug khyozhaa salla dzadin, tsalin dug
khyozhaa thobcugga dzadin, gho rdunin dug phea dzadin. '° Zhukhan tshanmala
salla dzadin, tsalkhan tshanmala thobin, yan gho rdunkhan tshanmala phea
dzadin."

M "Khyozhagunni tone ka ababoe ranni butshe nya ton zerna rul taninna? 2Ya
tugui thul ton zerna khoa sdigparatse? taninna? '3 Khyozhagun sdigcan ininnan
ranni tugua phanthogscan tances shessadna, khyozhe namkhaa zhugskhanni
yabbi khonna zhuwa zhukhangunla manna phanthogscan dampe thugnyid
misalla?"

Yeshu tan rduddi goba Belzebul.
11:14 ne 28

14 Tsoo Yeshui mi handanzhigne rdud phinna dzads. Rdudpo binnacig,
handanboe spera tans, yan mitshogspo halas. 1% Innan khon khaciggi zers,
"Belzebul rdudgunni gobe khoa rdudgun phincessi khyud tanste innog." 16 Zhan

khaciggi khonna tshodltaste Konchoggi wancha salkhanbo tantan cocesla
namkhane stagsshig ston zers.

17 Khongunni samba nanpabo Yeshui khyente mols, "Gyalsiddi nanna
yodkhangun thunte madugna tebo medkhan chen, yan nantshanszhiggi migun
nolin dugna tebo zhigin. '8 Kaltes shetanni khoranna nolladna, tene khoe gyalsidpo
kazuggi lusin? De tebo zerrad, ciazerna khyozhe, ne rduddi goba Belzebul
gyudte rdudgun phindug zerranog. '° Kaltes ne rduddi goba Belzebul gyudte
rdudgun phinnadna tene khyozhaa danskhangunni su gyudte rdudgun phinnanog?
Teboephia khongunni khyozhe zerkhanboa skyonrjod coin. 20 Innan kaltes ne
Konchoggi khyud gyudte rdudgun phinnadna tene khyozheka namkhe gyalsid leb
tsharte in. 2 Mi shedcanzhiggi lagcha khurte ranni khar sunna khoe norgun sku
minyan. 22 Innan khoe san shed cheazhiggi khoa nolte phamkalte kho skyobcesla
lokhyel yodkhanni lagchagun kogste khoe norgun khyerin."

23"Ne chogsla mankhangunni naa gyabgal coanog, yan na nyampo las coste
dasbu maldumkhangunni, ne lassi dasbu yancugganog.

24 Mizhiggi nanne gonpo binte stinne, gonpoe chu medsa ristonni nanna khorin
naltshosse nassa tsaltean mathob pasan, khoe khoranna zerranog, 'Na binte
yonkhanni tenna miboe nanna logste chen.' 25 Teru lebbacig, te nassabo lagmo
Iduste citshanma ranranni malla borte thor). 26 Tene kho sonte khoranni san manna
nanpa zhan gonpo rdun thidte khyons yan tenna nasse nanna dugs. Tene te miboe
naslugpo snunni san thua son."

27 Yeshui i zhaltagun molin yod zane mitshogssi tone bumociggi kuco tanin zers,
"Nyeran ltamskhan yan nyeranna pibi tankhanni ama cinlabscan in."

28 Yeshui lansals, "Konchoggi ka nyante tegunnika laglen cokhangun manna
cinlabscan in."

Yeshua stags stancesla zers.
11:29 ne 32

29 Mitshogspo gyasin sonpa Yeshui mols, "l Mirabs nanpe naa namkhane stags
ston zerranog, innarn lunstonpa yone stagspo mane khongunla, yanstagsshig
mistan. 30 Lunstonpa Yona cunkhanbo ninewapagunni phia Konchoggi kho kalla
dzadkhanni stagsshig inpin, tenna tsogsla mirigssibu nyampo cuncescanboan i
Mirabssi phia stagsshig in."

31"Fhimscaddi zhagga lans zane lo chogssi gyalmoe i Mirabspoa chadpa
phogces ospa innog zerin ciazerna kho gyalpo Solomonni shesrabssi speragun
nyannala sacha ma thagrinne yons, ltossan Solomonni san taggazhig dagsa ika
yod. 32 Konchoggi thimscaddi zhagga lans zane ninewapagunnian i Mirabspoa
chadpa phogces ospa innog zerin ciazerna khongunni yone chosshadkhanbo
nyante, gyodpa cos, ltossarn Yona sar taggazhig dagsa ika yod."

Konchoggi od.
11:33 ne 36

33"Suzhiggian od tugste vaste ya gormoe yogga maborra, nanna yonkhan
tshanme thoncesla odstaggika borin."

34"Khyozhe mig ni zugssi odpo in. Migpo khamzan yodna, khyozhe lus ganpo
oddi ganin, innan migpo khamzan medna, khyozhe lus ganpo mundiggi ganin.
35 Tantan coshig, khyozharanni nanna od yod samkhanbo nospoa mundigta
manna? 36 Ta kaltes khyozhe zugspo ganpo oddi ganste, khagciggan mundiggi
nanna malusna, tene khyozheka od tagpo phogkhan tsogsla khyozhe zugspo
ganpo Idanshan gyurin.

Yeshui chossi uskyongunla skyonrjod coa dzads.
11:37 ne 54

37 Tsoo Yeshui zhaltaa mol tsharracig, pharushipazhiggi khonna khoranni khanpa
dontanna skyod zhuspa Yeshu skyodte cogtse dunla zhugs. 3 Phamespoe lugsol
nanzhin chag masilla khon dontan donna zhugcespo thonte pharushipa halas.

39 Tene Tsooe khoa mols, "Khyozhaa pharushipagunni kore tan thalli philogpo
lagmo corug, innan khyozhe nankugpo nabsems tan randoddi ganste dug.

40 Khyozhaa samba medkhangun philog dzadkhanboe nankugpoan dzadte
manogga? *! Khyozhe snyinne ghosdom yodkhangunla cinba ton, tene khyozhaa
nankug tan philog nyiskone lagmo thea dzadin."

42 Pharushipagun, khyozhaa tsamshiggi jigspa miyor). Khyozhagunni masale
tshassi kane yongo chunshoggi nannean rcukhagbo phuldugpa, innarn ospe
thimscad tan Konchogga yasha coces gunla nanna borra midug. Khyozhe te
kathimsgunla nanna coces matshad yongoe rcukhagpoan Konchogga phulgos."

43 Yeshui mols, "Pharushipagun, khyozhaa tsamshiggi jigspa miyon. Khyozhe
dukhanni nanna stsiwacanni nassa tsallanog, yan thomssi nanna migunni
kane stsiwa thobcesla thaddanog. 44 Khyozhagunla tsamshiggi jigspa miyon,
khyozhagun stags medkhanni Romkhan tsogs innog, te nassabo mashessa teka
dul pasan migun tshitu gyurranog."

45 Chosthimsla khaspagunni toneciggi Yeshua zers, "Lobbonle, izug molte
nyeranni nazhar thelba cos."

46 Yeshui lansals, "Chosthimsla khaspagun khyozhaa tsamshiggi jigspa miyon,
khyozhagunni khur minyancessi thimssi khuru Icinte migunla kallanog, innan yato
cocesla khorangunni dziguan stsea thadda manog."

47 Khyozhaa tsamshiggi jigspa miyon. Khyozhe lunstonpagunni spurkharn
stsigdug kagun khyozhe phamespogunni sads. 48 Khyozhe khyozharanni
phamespogunni coskhangunla khachamste spanpo tandug ciazerna khongunni
lunstonpagun sads yar khyozhe khongunni spurkhan stsigs. 4% Teboe zhaste
Konchoggi shesrabssi nanna khyozhe skorla mols, 'Ne khongunnika lunstonpagun
tan skutshabsgun kalin, khongunni khacig sadin yan khacigga nagsbardo

stanin.' 50 Teboephia jigsten chagspane pharla lunstonpa tshanme sog lenkhanni
nyadgalbo inna Mirabspoeka phogin, 5! Abel sadkhanne tanste chodkhar tan
chodthii parla sadkhanni Baragyi butsha zakarye tshagpa. De denba zerrad, te
cunkhan tshanme chadpabo i Mirabspoeka phogin."

52"Chosthimsla khaspa, khyozhaa tsamshiggi jigspa miyon. Khyozhe Konchog
sheshessi lambo vaste bordug, khyozharangun tenanna cha midug matshad
tenanna chen yodkhangunla gagskyil tandug."

53-54 Yeshu tekane binte skyod zane chosthimsla khaspa tan pharushipa
tshanmaa so yons pasan khonna tiwa manpo tiste khon khadcugcessi stsondus
Cos.

Shan coces tan spospa tances.
12:1 ne 12

1 Tetusla stontag manpoe mitshogs dzomcespoe cig tan cig nannadpin,

1 2 Yeshui snunla khonranni lobtugsgunla zigste mols, "Pharushipe skyurne
shan cos kabo khonni khachospo innog. 2 Kabste borkhan tshanma phinna dzadin
yan vaste borkhan tshanma migunla snon cugga dzadin. 3 Khyozhe mundiggi
nanna zerkhangun nyime oddi nanna tshorin, yan khyozhe khanpe nankugga
namcoggi nanna shubste zerkhangun khanpe khethogne kuco tanste shadin."

4"Ne dzaogun khyozhaa zerrad, lus cigpo sad nyankhangunla maijigs tesan
manna khonna can cominyan.  Innan jigsgoshescanbo ne khyozhagunla shadin,
lus sadte stinne nyalwe nanna phanna dzadcessi wancha yodkhanni Konchogga
jigs. Ona ne khyozhaa zerrad, khonna jigs."

6"Pene nyisla cipa sna tsonna midugga? Innan Konchoggi tegunni nanne ciggan
riedda dzadda midug. 7 Khyozhe goeka yodkhanni se tanskan khonni khyenna
dzaddanog. Tennaboephia jigs majigs, Konchoggi skundunla cipa manpoe san
khyozhaa cig manna rinchea innog."

8"Ne khyozhaa zerrad, migunni dunla, Yeshu ne Tsoo in zerkhan tshanmaa
mirigssibuin Konchoggi phonyagunni dunla khongun khoe denbe lobtugs in
zerin. 2 Innar) migunni dunla naa misheszun tankhan tshanmaa, nean Konchoggi
phonyagunni dunla khongun mishes zerin. 1% Mirigssibui gyabgalla zerkhan
tshanmaa shagspa salla dzadin, innan dampe thugnyiddi gyabgalla zerkhangunla
shagspa mane misal."

" "Khongunni khyozhaa dukhar, wansulpa tan wancha yodkhan gunni dunla
khyonnacig ran nonsmed kazuggi stanin ya ci zerin samte tsher matsher.
12 Ciazerna tenna tusla zergoshespo dampe thugnyiddi khyozhaa salla dzadin."

Samba medkhanni mi chugpozhiggi runs.
12:13 ne 21

13 Tene mitshogssi tone mizhiggi Tsoo Yeshua zers, "Lobbonle, nazhaa norskal
thobkhanbo na nyampo gocesla ne aco mollan."

14 Yeshui khoa mols, "Dzao khyozhe norskal gokhanni thimspon ya barmia naa
sui skos?" 15 Tene khonni mitshogsla mols, "Shar) cos, nabsemssi rigs tshanmane
thagrinna khyozhe ran skyobste bor ciazerna mizhiggi mitshe rinbo khoa yodkhanni
norrika raglassa manog."

16 Tene Yeshui runsshig shadda dzads, "Mi chugpozhiggi sakyadla stonthog
gyalla ma manpo smin. '” Khoe sam 'Ta ne ci coin? | stonthog tshanma chudcessi
banna naa med.' '8 Tene khoe khoranna zers, 'Ne bannagun tan calag borsa
shigste chenmo rig stsigin yan tegunni nanna ne tonas tan nor tshanma borin.
9Ne naranna zerin, "Naa sodecan, ta lo manpoe phia nor dug. Naltshoste zothun,
skyidpo tan thadpo cos'."

20"Innan Konchoggi khoa mols, 'Sammed khyoran, dirin tshanla khyoranni sog
ne khyerin. Ranni phia sagskhanni norgun sua phanin?'"

21"Konchoggi dunla chugpo magyurra ranni phia jigstennika nor sagkhangunla
tenna tsogs chen."

Tsher matsher.
12:22 ne 34

22Tene Yeshui ranni lobtugsgunla mols, "Teboephia ne khyozhaa zerrad, ci zen,
ya zugsla ci gonin samste ranni mitshee phia tsher matsher. 23 Zanni san sogpo
yan Kossi san luspo khagchea manogga? 24 Phoroggunla Itos, tegunni zhin tabba
ya zhin rmaa midug, tegunla dzod ya banna midug, innan Konchoggi tegunla zan
salla dzaddug. Cagunni san khyozhaa manna rin michea. 25 Khyozhaa suzhiggi
tsherkha coste khyozhe mitshe nanna chutshod cig skyed thubinna? 26 Khyozhe
tsherkha coste tetsogs chunun lasshig co manyanna, tene zhan luskhangunni phia
cia tsherkha coad?"

27"Spanthanni mentoggun kazuggi Idandug ltosshig, tegunni las coa ya Baal
khalte Kos thagga midug. Innan ne khyozhaa zerrad, gyalpo Solomon, khoranni
spalli nanna matagpo Koslag gonnan te mentoggun tsogs Idemo tan dzespo
thonna medpin. 28 Kaltes Konchoggi dirin yodkhan thore mea sagga phancescanni
spanthanni mentoggunla tetsogssi Koslag skon thubbadna, tadchuncangun
Konchoggi khyozhagunla tegunni san Koslag tagpo skonna midzadda?"

29"Teboephia tusgyun khyozhe ci zen ya thunin masam, tegunni phia tsherkha
maco. 30 Jigstenni zhan chosluggi migun te tshanme stinranne bantannanog, yan
khyozhe namkhe yabbi, khyozhe tetsogs ghosdomgun khyenna dzaddanog.
31Innan khyozhagun Konchoggi gyalsiddi stinranne banton, tene khonni teka nante
khyozhe zhan ghosdomgunnan salla dzadin."

32"nNe lug khyu chunun, jigs majigs. Khyozhe namkhe yab khyozhagunla
khonranni gyalsid salla thugsthaddanog. 33 Ranni norgun tsonste nyalbacangunla
cinba ton. Tezug cona khyozhe khyozharanni phia mane michadcessi khomags
tan namkhe nanna mitsharcessi nor thobin, teru skunma miyon ya mugpe mizaa.
34 Khyozhe nor yodsa khyozhe snyinnarn chagsin."

Shan coces.
12:35 ne 48

35"Zhabstog zhucessi phia daldig coste khyozharanni od sparte bor, 3¢ kazug
sponbo bagstonni donne logte lebcesla sunste dugkhanni yogpogunni coad. Gho
rdunnacig khongunni gor macugga sponboa gho phes. 37 Sponbo yonnacig sunste
nyid matanna thonkhanni yogpogunnika thadpo chen. De khyozhaa denba zerrad,
sponboe zhabstogpe Koslag gonte khongun zan zase cogtse dunla dugcugste,
khongunla zhabstog zhuin. 38 Sponbo tshanphedla ya namlanskyia yonstean
khongun nyid matanna shan coste thonna, khongunla solras tanin."

39"Innan ibo hagoshig, kaltes tshanla skunma yoncessi tustshodpo khandagga
gyusyodpinna, khoe khoranni khanpe nanna skunma zhugs micug. 4° Teboephia
khyozhaa tusgyun daldig duggos ciazerna khyozhagunni rewa meddi tusla
mirigssibu yonsidces innog."

41 Pitarri tis, "Tsoo, i runssi spebo nazhe phia inna ya mitshanme phia in?"

42Tsooe yan runsshig gyudte lansals, "Sponboe khoranni khanpe stastog tan
zhan yogpogunla tussika zhagtanni kharji tancessi phia skoskhan idshescan tan
shesrabscanni chagzod su innog? 3 Sponbo logste yonnacig yogpoboe khoe
skoskhanni laspo coin thonna khoa solras tanin. 44 Ne khyozhaa denba zerrad,
sponboe, khoranni nor tshanma stastog cocessi khagpo khoa tanin. 45 Innar kaltes
yogpoboe, ne sponbo tusyunrin logste miyon samste zhan yogpo tan yogmo gunla
rdunces gozug coste zen char) thunin rarosna, 46 khoe rewa micoe zhagga yan
khoa gyusmeddi tustshodpoeka sponbo yonste kho tumpatumpe nanna stubste
tadpa medkhangun phanse nasse nanna phanin."

47"Sponboe thugsdodpo gyusyodtean daldig ya tegun laglen macokhanni
yogpogunla chadpa sante tanin. 48 Innan sponboe thugsdodpo mashessa
chadpa phogcessi las cokhanni yogpogunla chadpa nyunun phogin. Khag
manna kalkhangunni kane zhabstog manna thobcessi rewa borin, yan manna
stadkhangunni kane manna stsodin."

Zhide man po pudces.
12:49 ne 53

49"Na i jigstenpagunni semssi nanna me sparra yonspin, yan ne dodpa ni
spar tsharte barin yodcespo in. %0 Innan ne rdugnalli thusshig lences in, tebo
danda dubdub tshagpa naa semsldom sante rag. 5! Khyozhe na jigstennika zhide
khyonna yonste innog samma ragga? Man, ne khyozhaa zerrad, naa po puddala
yonste in. 52 Tanepharla, sperna nanmi sne nantshanssi nanna po budin, sumboe
nyissi gyabgal ya nyispoe summi gyabgal coin,

53 Deka tadpa cocespoe,

Abe ranni butsha nolog yan

Butshe ranni abaa nolog coin.
Ame ranni bumoa nolog yan

Bumoe ranni amaa nolog coin.
Butshe ame butshe namaa nolog yan
Butshe name ranni magpe amaa nolog coin."

Stagsgun hagoces.
12:54 ne 59

54 Tsoo Yeshui mitshogsla mols, "Khyozhe nub chogsne sin lanna thonnacig,
charpa tances innog zerdug, yan charpa tandug. % Yan lo chogsne lunspo
gyuggacig, khyozhe tshad yonces innog zerdug, yan tshad yondug. % Wa
khachospagun, khyozhe namkhaa tan seka cunkhanni namle stagsgun
shadnyandug, innarn khyozhagunni itussi stagsgun cia shadnyanna merag?"

57 "Fanpo ci in khyozharanni thagcad cia nyanna merag? 38 Khyoranni nyadgalpa
nyampo thimsponni dunla lebbi san snunla lamma nandig cocessi stsondus cos,
te manna khoe khyoran thimsponni dunla khyersidces innog, yan thimsponni
thimskhunni magsponla stadte, khyoran tsonkhanna kagin. 5° De khyozhaa zerrad,
khyoran tsonkhanne tetetshogpa miphud namtshogpa khyoranni chadpe pene
tshanma mishal.

Sdigpagunnika gyodpa coces.
13:1 ne 9

1 Mi khaciggi Tsoo Yeshua Rommi kalon Pilatui Galillipa khacig chodkhanna
1 3 chodpa phul zane sadkhanboe skorla shads. 2 Yeshui khongunla mols,
"Khyozhagunni te Galillipagunla tezug rdugnal thonpa, zhan Galillipa tshanme san
manna sdigcan indo samma ragga? 3 De khyozhaa zerrad, tebo denba manog,
innan gyodpa macona, khyozhagunnan medkhan coa dzadin. 4 Ya silommi stsigpa
rdibste shikhanni mi cobgyadpo Yerushalempa tshanmesan manna sdigcan indo
samma ragga? 5 De khyozhaa zerrad, tebo denba manog, innar khyozhe gyodpa
macona, khyozhagunnan medkhan coa dzadin."

6 Tene Yeshui i runspo shadda dzads, "Mizhiggi khoranni rguntshassi nanna
phiggi khazassi Icanma tsugste, dasbu tsalla son innan dasbu mathob. 7 Khoe
tshaskhanla zers, 'Lo sum son i Icanme kane na dasbu ciggan mathob. Cadte
phanston, tonmedla nassa gagste bordug'."

8"Tshaskhanni lantans, 'Sponbo, tarun lo cig borra dzad, ne kyirskorte sa skoste
lud tanin. 2 Kaltes stinma lo dasbu chagsna gyalla son, innan machagsna cadin.""

Yeshui shabbaddi zhagga phancugga dzads.
13:10 ne 17

10 Shabbaddi naltshoe zhagga Tsoo Yeshui Yahudape dukhanzhiggi nanna
labzha sal zane ' budkhanni lo cobgyadne pharla gonpoe khonscugkhanni
bumozhig yodpin, kho guru sonte tanpoa lans nyanna medpin. 2 Yeshui kho
zigssacig dunla bodda dzadte mols, "Bumo, khyorarn i zumone tharin." '3 Khonni

khoeka chag borra dzaddacig, tennamalla kho tanpoa lannyante Konchogga
stodpa phuls.

41nnarn dukhanni uskyonni shabbaddi zhagga Yeshui nad phancugga dzad
pasan, so yonste mitshogsla zers, "Zhag dug las co chogste innog. Tenna zhag
duggi nanna nadne phancugcesla yon, innan shabbaddi zhagga phancug minyan."

15 Tsooe khoa mols, "Khachospa khyozhe lanto tan bunbu shabbaddi zhagga
desne tolte chu tanna khyerra medda? 6 Tene budkhanni lo cobgyadne pharla
shetanni Idamste borkhanni Abrahammi purgyud i bumobo shabbaddi zhagga
tharcug magossa?" 7 Yeshui tegun mollacig, khonni daogun thelba son), innan
mitshogs ganpo Yeshui dzadkhanni halasshessi chaglasgun thonste ma thadpo
son.

Nyunsskarri saonni runs.
13:18 ne 21

8 Tene Tsoo Yeshui mols, "Konchoggi gyalsidpo ci tsogs innog? Ne tebo cizhig
nyampo Idur?" '® Tebo ni nyunskarri saon tsogs innog kabo mizhiggi khoranni
tshassi nanna tabbala khyers, tebo skyeste Icanmaa Idan, yan namkhe cagunni
teboe yalgeka tshans cos."

20 Yeshui yanskyar tia dzads, "Ne Konchoggi gyalsidpo cizhig nyampo Idur?

21 Tebo skyur tsogs in, kabo bumoe, phe manpoe nanna seste ruspa skyurbo
pagpe ganpoe nanna khyed."

Gyasgho tamoi runs.
13:22 ne 30

227500 Yeshu donkhyer tary gamyul gun gyudte Yerushalem chogsla skyod zane
khonni labzha salla dzads. 23 Mizhiggi Yeshua tis, "Tsoole mi nyununzhigga mane
tharpa mithobba?"

Khonni lansals, 24 "Gho tamone zhugsshessi stsondus sante cos, ciazerna ne
khyozhaa zerrad, mi manpoe tenanne zhugsshessi stsondus coin, innar zhugs
minyan. 25Khandag lanste gho cugtsharracig, khyozhagun philogga luste gho
rdunin juju, "Tsoole nazhe phia gho pheadzad' zerin. Khoe lantanin, 'Ne khyozhaa
shessamed ya khyozhaa kane yonste in naa gyusmed.' 26 Tene khyozhe zerin,
'Nazhe nyeran nyampo zospin thunspin, nazhe donkhyerri lamgunnika nyeranni
labzha salla dzads.' 27 Innan khoe lantanin, 'Ne khyozhaa shessamed ya khyozhaa
kane yonste in naa gyusmed, las nanpa cokhangun ne kane thagrinna son'. "

28"Abraham, Isak, Yakob tan lunstonpa tshanma Konchoggi gyalsiddi nanna yan
khyozhagun philogga phanskhanbo khyozhe thonnacig, khyozhaa nuces tan so
sigces yonin. 29 Migun shar, lo, nub, canne yonste, Konchoggi gyalsiddi nanna
dontanni phia ranni nasseka dugin. 30 Tantan, stinjugga yodkhangun goa lebin yarn
goa yodkhangun stinjugga lusin."

Yeshua Yerushalempagunnika thugsskyomo skyods.
13:31 ne 35

31 Tenna tusla pharushipa khacig yonste khonna zers, "lkane zhan nassazhigga
skyod ciazerna gyalpo heroddi nyerar sadcessi skabs tsaldug."

32Tsoo Yeshui khongunla mols, "Son yan te watsea zer, 'Dirin tan thore ne
rdudgun phinces tan nadpagun phancuggad yan zhag sumpe zhagga na coa
yonkhanni laspo dubin.' 33 Ona, dirin, thore tan nans gun ne Yerushalemma
chacessi naranni bespo gag magos, ciazerna tantan lunstonpazhig Yerushalemmi
philogga misad."

34 "Yerushalempa, Yerushalempa, lunstonpagun sadkhan yan khyozheka
lamcugga dzadkhangunla rdoa gyabste sadkhan gun, camoe ranni cabtuggun
skyobcesla shogpe yogga ldua tsogsla, nean khyozhaa lan manpo Iducessi dodpa
cospin, innan khyozhe naa co macugs. 3 Ta ltos, khyozhe chodkhanni nanna
naste yodkhanbo binte skyods. De khyozhaa denba zerrad, khyozhaa na yanskyar
mithon namtshogpa khyozhe, 'Tsoo Konchoggi wanche nanna skyodkhanbo
cinlabscan in' mizer"."

Yeshui shabbaddi zhagga nadpazhig phancugga dzads.
14:1 ne 14

1 Shabbaddi naltshoe zhagshigga Yeshu pharushipe sponbozhiggi khanpa
1 4 dontanna skyods, pharushipagunni khonna zhibca coste stendugs. 2 Yeshui
dunla kanlagga chu zhugskhanni nadpazhig yodpin. 3 Yeshui pharushipagun tan
chosthimsla khaspagunla mols, "Shabbaddi zhagga chosthims nanzhin nadne
phancugna digste innogga ya manog?" 4 Innan khongunni can lan matans. Khonni
khoa chagstsea dzadte phancugga dzads, yan kho khoranni khanpa lamcugga
dzads. ® Tene Yeshui khongunla mols, "Kaltes shabbaddi zhagga khyozhaa ciggi
tugu ya lanto chudonni nanna budna, khyozhe tennamalla kho phin mi phinna?"
6 Yanskyar khongunni lan tar) manyan.

7 Donpogunni dalgoa tsalkhanbo Yeshui zigssacig khonni i runspo shadda
dzads, & "Mizhiggi khyoranna bagstonni donla bodna, dalgoeka madug, ci gyus,
don tankhanboe khyoranni san khagcan donpozhig bodte yoddo. ?Kaltes yodna
khyozhaa nyiskoa don tankhanbo yonste khyoranna 'Khyoran dugkhanni nassa i
miboa ton' zerna khyoran thelba chen yan khyoran dalli jugga chagosin.”

10"Innan khyoranna donla bodna sonte dalli jugga dug. Donla bodkhanbo
yonste khyoranna, 'Dzao dalgoa skyod' zerin. Tene zhanma donpo tshanme dunla
khyoranna stsiwa thobin. " Fagpo stankhan tshanma pasmo coa dzadin yan
khoran pasmo borkhanboa stsiwa salla dzadin."

12Tene Yeshui don tankhanboa mols, "Khyoranni dzara ya gonzan tar zane
ranni dzaogun, ya aco ya no, ya nyendun ya khyimtshes chugpogunla mabod.
Kaltes bodna, khongunni khyoranna don lantanste khyoranni tinlan logsidces

"3:35 sungurri speche 118:26

innog. '3Innan khyoranni don tan zane nyalbacan, lusskyonba, zhao tan zhara
gunla bod. '* Tene khyoranna cinlabs thobin. Khongunni donlan tar mathubnan
Konchoggi mi tanpogun sontea lancugga dzad zane khyoranna solras salin."

Don chenmozhiggi runs.
14:15 ne 24

15 Tebo tshorte donpo ciggi Yeshua zers, "Konchoggi gyalsiddi nanna don
zakhangun cinlabscan innog."

8 |nnan Yeshui lansals, "Mizhiggi don chenmo tarces daldig coste donpo
manpoa bods. 17 Dontan dubbacig bodte yodkhangunla, 'Yonshig, dontan
dubte yod' zerte bodda khoranni yogpogun lamcugs. '8 Innan khon tshanme
nyadtagces gozugste tanpo miboe zers, 'Ne dagsaran zhinzhig nyospin, teboa
stala chagossad, juju na gonspa sal.' ' Zhanzhiggi zers, 'Ne lanto chasna nyospin,
tegun zhinnika kolte stala chagossad, juju na gonspa sal.' 20 Zhanzhiggi zers, 'Ne
dagsaran nama cospin na yonnyances merag.""

21"Tene yogpobo logte yonste sponboa tegun shad. Sponboa so masante
yons yar) yogpoa zers, 'Gyogspa donkhyerri lam tan san gunla sonte nyalbacan,
lusskyonba, zhara tan zhao gun khyon.' 22 Yogpoe zers, 'Sponbole, nyeranni
molkhan nanzhin cospin, innan tarunnan nassa stonpa dug.' 23 Tene sponboe
yogpoboa zers, 'Ne khanpa gancugcesla donkhyerne philoggi lam tan san gunla
sonte teru yodkhangun bodte khyon. 24 De khyoranna zerrad, donla bodkhangunni
nanne ciggan ne daldig coskhanni donni kharji nyancessi skabs mithob.""

Yeshui lobtugs gyurcesla citshanma phangos.
14:25 ne 35

25 Mitshogs chenmozhig Yeshui stinranne yons, yan khongunni chogsla gyurte
khonni mols, 26"Ne stinranne yondug innan ranni aba, ama, nama, tugu, minsin
matshad ranni soggan ne san manna yasha cokhanbo ne lobtugs gyur minyan.
27Yan) ranni rdugnalli skyanshin khurte ne stinne madanskhanbo ne lobtugs gyur
minyan."

28"Kaltes khyozha ciggi khanpa tagpozhig stsigin samna, snunla dugste tebo
stsigcessi ghosdommi pene khoranni lagga dugga midug mistaa? 2° Te manna
magldan tinste khanpa ganpo dub mithub, tene tebo thonkhan tshanme habgod
tanste zerin 30"l miboe khar stsigces cospa innan dub mathub'."

31"Ya magmi stoncu yodkhanni gyalpoe, magmi stonnyishu thidte yonkhanni
gyalpoe gyabgalla magtanna che san snunla khoe lagga te gyalpoboa
phamkalcessi khyud dugga midug staa mistaa? 32Kaltes khyud medna khoe tarun
thagrinna yodkhanni daoa zhide phia nandig cocesla thusmigun kalin. 33 Tenna
tsogsla khyozhagunni yodkhan tshanma phan maphanna khyozhaa ne lobtugs
gyur minyan."

34 Tsha phanthogscan innog, innan kaltes tshe dodpo yolna tebo kazuggi logste
khyonin? 35 Te tshaa zhinni nanna ya ludlan miphan, tebo philogga phanjin.
Namcog yodkhangunni ne zerkhanla nyonshig."

Lug storkhanni runs.
1511 ne 7

1 Fhalnenkhangun tan sdigcangun Yeshui labzhagun nyannala yons. 2Innarn
1 5 pharushipagun tan chosthimsla khaspagunni bagaboge shadin zers, "I
miboe sdigcangunla gasus zhuste khongun nyampo zan zadug."

3 Tene Yeshui khongunla i runspo shadda dzads, 4 "Khyozha cigga lug gya
yodkhanboe nanne lug cig storna, zhan gubcu gorgubo thanstonna borte
storkhanbo thobthob tshagpa tsalla michaa? 5 Thobbacig, gamo nyampo jinbeka
khurte © khanpa khyerin. Tene khoe khoranni dzao tar khyimtshes gun bodte zerin,
'Na nyampo gamo skyidpo cos ciazerna ne lug storkhanbo thob.' 7 De khyozhaa
zerrad, tenna tsogsla namkhe nanna mi tanpo sdigpe kane gyodpa cogosmed
samkhan gubcu gorgu san gyodpa cokhanni sdigcan ciggi phia manna gamo coin.

Pene storkhanni runs.
15:8 ne 10

8"Bumozhigga mulli pene rcu yodkhanboe nanne cig storna, khoe od dugste
khanpa Iduste pene storkhanbo thobthob tshagpa gyalla coste mitsalla?
9 Thobbacig, khyimtshes tan dzao gun bodte zerin, 'Na nyampo skyidpo cos
ciazerna ne pene storkhanbo thob.' 19 De khyozhaa zerrad, tenna tsogsla gyodpa
cokhanni sdigcan ciggi phia Konchoggi phonyagunnian gamo coin."

Butshaa storkhanni runs.
15:11 ne 32

" Tsoo Yeshui tarunnan mols, "Mizhigga butsha nyis yodpin. '2Butsha
chununboe aba zers, 'Aba ne skalle norskalbo sal.' Tene abe khoranni norbo
butsha nyiskoe nanna gos. '3 Zhag khaciggi stinne, butsha chununbo nor tshanma
khurte, thagrinni yulzhigga son. Khoe nor tshanma samba matanna scodpa nanpe
nanna godla tans. ' Nor yodkhan tshanma skyag tsharracig, te yulla muge tagpo
lans, yan khoa stogri tan khyagri thon. 15 Tene kho las tsalla te yulli mizhiggika son,
yan khoe zhinnika phaggunla zan tanna kho lamcugs. '® Khoe phaggi zanbo zoste
khoranni dodpa dancugcessi dodpa cos, innan khoa suin can matans."

17"Tene khoa samba yonste zers, 'Ne abe lapa manpoe dandans zoste laglus
borradpin, innan na ika stogri thonte shikyis rag. '8 NDa naranni abeka logste sonte
zerin, "Ne Konchog tan nyeranni gyabgalla sdigpa coste innog. '® Naa nyeranni
butsha in zercessi ospa man, nyeranni lapazhig tsogsla naa borra dzad'.' 2° Tene
kho lanste khoranni aba yodsa son."

"Kho abane tarun thagrinna yodtean khoe butshaa yonna thonte abe sems
snyinrjie gans. Aba bantanste son yar) butshaa thilte pug tans. 2! Butshe khoa zers,

'Abale, ne Konchog tan nyeranni gyabgalla sdigpa coste innog. Daa nyeranni
butsha in zercessi ospa man'. 22 Innan abe yogpogun bodte zers, 'Gyogspa cos,
tshanmesan rincan Kos khyonste khoa skon, lagpa serri serdub tan kanpa pabu
skon. 23 Betso gyagspa khyonste sod, nadangunni don tanste gamo skyidpo coin,
24 ciazerna ne i butshabo shite inpin, ta sonte innog. Storte inpin, ta thobte innog.'
Yan khongunni gamo skyidpo coces gozug."

25"Tenna tusla butshaa chenmobo zhinne logte khanpe nyemo lebbacig, khoa lu
tan stses tankhan tshor. 26 Khoe yogpozhig bodte ci innog zerte tis, 27 yogpoboe
lantans, 'Nyeranni no logste yons yan kho khamzan thanspo leb pasan nyeranni
abe petse gyagspabo sadte gamo skyidpo coin innog'."

28"Acoa so yonste nankugga masorn. Tene aba philogga yonste khoa juju
nanna yor zers. 29 Innan butshe abaa zers, 'Ne izam lo manpo nyeranna yogpo
tsogsla zhabstog zhuspin yan nyeranni khaa nam manyans? Daa naranni
dzaogun nyampo gamo coala nyeranni reguzhiggan matans. 30 Innan nyeranni i
butsha kaboe zugstsonmagun nyampo nyeranni nor tshanma godla tanste logste
yonnacig, nyeranni khoe phia petse gyagspabo sads'."

31"Tene abe khoa zers, 'Ne butsha khyoran tusgyun na nyampo innog, yan
ne inkhan tshanma khyoranni innog. 32 Innan nadangunni gamo skyidpo cogos
ciazerna i khyoranni no shite inpin, ta sonte innog. Kho storte inpin, ta thobte

innog'.
Chagzod husharzhiggi runs.
16:1 ne 15

1Tsoo Yeshui lobtugsgunla mols, "Mi chugpozhigga khoe chagzodpoe nor
1 6 godla tandug zerte spera tshorpa 2khoe chagzodpo bodte zers, 'Khyoranni
skorla ne ci tshorranog? Khyoranna kalkhanni khag tan pene stsiruggun ton,
tanepharla ne khyoran chagzoddi Koseka borramed'."

3"Chagzodpoe khoranna zers, 'Ta ne ci cogos? Sponboe naa lasne phins. Sa
skocessi khyud naa merag, Itsannala naa thelcesrag. 4 Lasne phinste stinne
migunni na khongunni khanpe nanna dugsa tan zan tancessi phia ci cogoshespo
na hago'."

5"Tene khoe sponboe bulon tanste yodkhan tshanma rere coste bods. Tanpoboa
tis, 'Khyoranna ne sponboa shalgoshessi bulon tsam yod?' ® Khoe lantans, 'Oliwwi
marnag litar stonsum.' Khoe zers, 'Gyogspa khyoranni bulonni tho khyonste ston
cignanphed Griis'."

""Tene khoe yancigga tis, 'Khyoranna bulon shalgoshes tsam yod?' Khoe
lantans, "Fo kyilogaram ston nyishu', yan khoe zers, 'Khyoranni bulonni tho
khyonste ston curug Griis'."

8"Sponboe tanpo medkhanni chagzodpoa, sambacanni las coskhanboe phia
stodpa tans. | jigstenpagun khorangunni topagun nyampo del cocessi nanna,
Konchoggi oddi nanna dugkhan migunni san manna shanpo yodte innog. 9 Ne
khyozhagunla zerrad, khyozhe jigstenni norgun zhanma phanthogs tances tan

khongun nyampo dzao cocesla kol. Tene norbo medkhan chacig, namkhe khanpe
nanna khyozhagunla gasus zhuin."

10"Nyununzhiggi nanna lokhyelcangun, manpoe nannan lokhyelcan lusin.
Nyununzhiggi nanna tanpo macokhangunni manpoe nannarn tanpo mico. ' Kaltes
khyozha jigstenni norri laglen cocessi nanna lokhyelcan medna tene sui khyozhaa
namkhe denbe nor stadin. '2Kaltes khyozhaa zhanme norri nanna lokhyelcan
medna, tene khyozharanni inkhanbo sui khyozhaa tanin. '3 Yogpozhiggi sponbo
nyissi zhabstog co minyan, cigpoa naphrad yar cigpoa cespa coin, ya cigpoa
snyinne zhabstog yan cigpoa mathadda zhabstog zhuanog. Tenna tsogsla
Konchog tan nor nyiskoa zhabstog zhu minyan."

14 Te tshanma teka yodkhanni nordodcan pharushipagunni tshorpa, khongunni
Yeshua thelgod tans. '® Yeshui khongunla mols, "Migunni dunla khyozhagunni
khyozharan tanpo inkhan stancesla thaddug, innan khyozhe snyingun Konchoggi
khyennanog. Migunni ma rincan thekhanbo, Konchoggi skundunla tebo khamlog
thein."

Zhanyan labzhaa rig.
16:16 ne 18

16 Tsoo Yeshui mols, "Kathims tar) lunstonpagunni dia dzadkhangun Yohananni
tus tshagpa shadda dzads. Tetusne pharla Konchoggi gyalsiddi gamoe nastshul
shadin innog, yan tenanna chacessi stsondus tshanme coin innog."

17"Innan Konchoggi kathimssi ige ya tsagcig storri san, namkhaa tan sa
nyisko storcespo lamo in. 18 Khoranni nama cadte zhan bumozhig nyampo nama
cokhanboe logyem coste innog, yan cadkhanni bumo nyampo nama cokhanboern
logyem coste innog."

Mi chugpozhig tan Lazarras.
16:19 ne 31

19"Chugpo mizhig Koshen tan rishemmi Koslag rincan gonte, zhagtan dontanjin
skyidpo coin duggadpin. 20 Khoe ghoe dunla zugspo ganpoa shoa binte yodkhan
Lazarras zerkhanni Itsankhanzhig duggadpin. 2' Khoe mi chugpoboe cogtse kane
budkhangun zacessi dodpa coadpin, teka nanma khyigun yonste khoe makhagun
Idaggadpin.”

22v7hagshig Itsankhanbo shi, yan Konchoggi phonyagun skyodte kho Abraham
yodsa khurte khyerra dzads. Mi chugpoboan shi yan subs. 23 Nyalwe nanna
rdugnal sante thonin, khoe namkhaa Itaspa thagrinzhigne Abraham tan khonni
dunla Lazarras thon."

24"Khoe skad chenmo nyampo zers, 'Aba Abraham, neka snyinrie dzadste
Lazarrassi dzigubo chui nanna cugste ne Icebo tanmo co cugga kalla dzaddan),
ciazerna na i me nanna rdugnal chenmo thonnarag'. "

25"Innan Abrahammi lantans, 'Butsha idtu cos, khyoranna ranni mitshe nanna
skyidpogun thob zane Lazarrasla rdugnalgun thonte inpin. Ta ika Lazarrasla

skyidpo yarn khyoranna rdugnal thondug, 28 te tshanma matshad nazhaa tan
khyoranni parla lunpa chenmozhig yod. Ikane khyoran chogsla chaa thadnan chaa
minyan, yar) tekane suzhiggan nazhaa yodsa yon minyan"."

27"Khoe zers, 'Juju yab Abraham, Lazarras ne abe khanpa kalla dzadte 28 ne
acono snakoa sdigpe mitshe phudces maphanna khongunnan i bardocanni nasse
nanna lebin molte spanpud cugga dzaddan'."

29"Innar Abrahammi lantans, 'Mozes tar zhan lunstonpagunni dikhangun
khongunni lagga yodte innog, tegunla nyangos"."

30"Khoe zers, '"Yab Abraham tezug mamol. Kaltes shikhangunne tone cig
khongunnika chana, khongunni gyodpa coste sems gyurin'."

31"Abrahammi khoa zers, 'Kaltes khongunni Mozes tan lunstonpagunni
Griiskhangun khaa manyanna, shikhangunni tone lanste chakhanboe khan

khongunni minyan'.

Sdigpa, tadpa tan khag khurces.
17:1 ne 10

1Tsoo Yeshui khonranni lobtugsgunla mols, "Sdigpe nanna gyelcugkhan
1 7 tantan cunin, innan tebo cuncugkhanboa tsamshiggi jigspa miyon. 21
chunungunni nanne cigga sdigpa cocuggi san khoranni skyea ranthaggi rdoa
tagste gyatshoe nanna phanna gyal. 3 Tene khyozhe zhaste suzhiggan sdigpe
nanna migyelcesla tantan cos."

"Kaltes khyozhe spunzhiggi sdigpa cona, khoa khaskyeste skyon, yan kaltes
khoe gyodpa cona shagspa ton. 4 Kaltes khoe nyima ciggi nanna lan rdun khyozhe
gyabgalla sdigpa coste lan rdun khyozheka yonste gyodpa cona, khyozhe khoa
shagspa ton."

5 Skutshabsgunni Tsooa zers, "Nazhaa tadpe nanna Idan cugga dzad."

6 Tsooe lansals, "Kaltes khyoranna nyunskarri saon chunun zamshiggi tadpa
yodna khyoranni ose lcanmaa zer, 'Patagne pudte tshoe nanna son' yan teboe
khyoranni khaa nyanin."

7"Khyoranni yogpozhig zhinsnoa ya lug tshoa sonte khanpa logte yonnacig,
khyoranni khoa zerinna, 'Yon, ika dugste khariji zo'? 8 Khyoranni khoa mizerra,
'Gonzanni daldig cos, yan na zaa tan thun tshartshar tshagpa skyerags cinste
zhabstog cos, te stinne khyorar zathunnan dig'? ° Zerkhan nanzhin yogpoboe
cospa, khyoranni khoa thugrjeche zerinna? Tantanla mizer. '9 Tenna tsogsla
molkhan nanzhin khyozhe, citshanma cotsharte, khyozhe zergos, 'NDazhaa stsiwe

ospa mankhan yogpo in, khag kalkhanni laspo nazhe cospin'.

Dzenad yonkhan rcu gyalcugga dzads.
17:11 ne 19

" Tsoo Yeshu Yerushalemmi gyalsa chogsla skyod zane Samarriya tan Galillii
yuljonssi partshamsne skyods. '2 Khon gamyulzhiggi nanna skyod zane dzenad

yonkhan rcui Yeshu thon yan thagrinna dugste '3 kuco tanin khongunni zers,
"Yeshu sponbole, nazheka snyinrje dzaddan."

14 Khongun zigssacig khonni mols, "Son, khyozharanni zugspo lamagunla ston."
Lamne chen yod zane khongun dzenadne phan.

15 Khongunni tone ciggi nad gyalkhanbo thonte skad chenmoe nanna Konchogga
stodpa phulin logste son. 16 Yan Yeshui zhabssi dunla gyelte khonna thugrjeche
zhus. Kho Samarriyapazhig inpin.

17 Yeshui mols, "Khyozha rcu nadne phan maphansa? Zhan rgubo kare?

8 Yahudapa mankhan khyoran cigpo mane, zhan tshanma Konchogga thugrjeche
zhuala logste mayonssa?" 19 Tene khonni khoa mols, "Lons yan son, khyoranni
tadpe khyorarn gyalcugste in."

Konchoggi gyalsid nyemo leb.
17:20 ne 37

20 Zhagshig pharushipagunni Konchoggi gyalsid nam lebin zerte tikhanboa Tsoo
Yeshui lansals, "Zhibca coste Iten dugnan Konchoggi gyalsidpo lebba mithon, 2! ya
migunni 'lkane ya akane dug' mizer ciazerna Konchoggi gyalsid ni khyozhagunni
toa yodte innog."

22 Tene khonni khonranni lobtugsgunla mols, "Tuspo lebin nam khyozhagunni
mirigssibu logste yoncessi zhagpo thoncessi dodpa borin innar thon mithub.

23 Migunni khyozhaa zerin, 'Ltos, khon ikane ya akane dug', khongunni stinranne
bantanste macha. 24 Skamlaggi od namkhe chogs cigne zhanchogs cigga
khyebssa tsogs mirigssibu logste yor zanean chen. 25 Innan tetussi san snunla
khoa rdugnal manpo thonste i Mirabspoe kho su inkhanboeka tadpa macoa
phanin."

26 "Mi tanpo Noae tusla cunkhan tsogs mirigssibu yonni tuslan cunin 27 Noa
tuzinni nanna zhugssi zhag tshogpa migun zen, thunin, nama coin tan bagma tanin
dugs. Tene jigstennika chulog yonste mitshanma chui nanna nubte shi."

28"Tenna tsogsla lot zerkhanni tuslan sonpin, migun zen, thunin, nyoin,
tshontanin, zhin tabin tar khanpa stsigin yodpin, 22innan lot Sodommi gyalsane
binnacig, namkhane me tan muzi zhenin yodkhangun babste tshanma medkhan
sor. 30 Tenna tsogs mirigssibu yanskyar skyoddi tusla cunin. 3! Te zhagga khanpe
khethogga yodkhangun yogga babste khanpe nanna norgun lennala macha. Tenna
tsogsla zhinnika las coin yodkhangun logste khanpaa citon lennala macha. 32 Lotti
namaa cunkhanbo idtu cos. 33 Ransog thamste dugkhangunni denbe mitshe
skyalin, innan ne phia khoranni sog skyalkhangunni denbe mitshebo skyobin. 34 De
khyozhagunla zerrad, te tshanla mi nyis maltsa ciggika nyid tanste yodkhangunni
nanne cigpo namkhaa khyerra dzadin yan cigpo borin. 35 Ranthaggika to thagin
yodkhan bumo nyissi nanne cigpo namkhaa khyerra dzadin yan cigpo borin." 36s

87 Khongunni tis, "Tsoo, i tshanma karu cunin?"

$17:36 snunme lokhyel medkhanni specha khaciggi nanna "Mi nyis zhinna yodtus cigpo lenin, yan
cigpo borin" Griiste dug.

Khonni lansals, "Ro yodsa sha zakhanni cagun khorranog." (Khyozhe te
stagsgun cunna thonnacig thame tus lebcespo khyozhaa hagogos).

Snyinruscanni anemaranmo.
18:1 ne 8

1Zhagshig Tsoo Yeshui khonranni lobtugsgunla sun masunna tusgyun

1 8 moslam zhugoshesla labzha salin runsshig shadda dzads. 2"Gyalsazhiggi
nanna Konchogga mijigskhan yan migunla stsiwa medkhanni thimsponzhig yodpin.
3Tenna gyalse nanna anemaranmozhig zhagtar khoeka yonste 'Na ne daoe kane
ospe thimscad coa dzad' zerin zhuwaa phulladpin. 4 Fhimsponni lan manpo khoe
zhuwaa nanna matans innarn stinjugga khoe sam, 'Na Konchogga mijigskhan yan
migunla stsiwa medkhan ®innan i anemaranmoboe na nanna tshercugspa, ne
khoa ospe thimscad tanin, te mane kho zhagtan yonste na unla thugcuggog'."

6 Tsooe mols, "Fhimspon, ospa macokhanni runspoe kane labzhaa len.
7Konchoggi nyintshan medpa khonna moslam zhukhan, khonni [damma
dzadkhangunla ospe thimscad midzadda? Ci Konchoggi khongunla rogs coala
gorcugga dzadinna? 8 De khyozhaa zerrad, gyogspa khongunla ospe thimscad
salin. Innan mirigssibu yonni tusla khoa jigstennika tadpacan thobinna?"

Pharushipa tan thallenkhanni runs.
18:9 ne 14

9 Ran tanpo inkhanboeka lokhyel yan zhan tshanma thushog samkhan khacigga,
Tsoo Yeshui i runspo shadda dzads, '°"Mi nyis chodkhanna moslam zhuala
son), cigpo pharushipa yan cigpo thalnenkhant, ' pharushipabo lanste khoranni
skorla moslam zhus, 'Konchog, na nyeranni zhan migun yanna cagpa, minanpa,
logyem cokhan, ya i thalnenkhanbo tsogs midzadcesla ne thugrjeche zhuad.
2 Daa rdunzhaggi nanna lan nyis roza duggad, yan ne yongo tshanme rcu khagpo
nyeranna phullad"."

13"Innan thalnenkhanbo zhangunni san thagrinna lanste go ghuste namkhaa
mastaa, tan rdunin moslam zhus, 'Kye Konchog, na sdigcanla snyinrje dzad'."

14"Ne khyozhaa zerrad, Konchoggi skundunla pharushipabo manpa i miboa
shagspa thobte khoranni khanpa logste son ciazerna tagpo stankhan tshanma
pasmo coa dzadin yar khoran pasmo borkhanboa stsiwa salla dzadin."

Tsoo Yeshui tugu chunungunla cinlabs sals.
18:15 ne 17

15 Zhagshig phamagunni tugu chunungun Tsoo Yeshui chagstsea dzadte cinlabs
salcesla khyons. Tebo thonnacig lobtugsgunni phamagunla Yeshua obgyal stan
pasan khaskyes.

18 Innan Yeshui tugugun khonrar yodsa bodda dzadte mols, "Tugu chunungun
ghag maghagga na yodsa yorncug, itsogsgunni phia Konchoggi gyalsidpo in. 17 De

118:10 kaboa Israelpagunni sdigcangunni nanne thushog theadpin

khyozhaa denba zerrad, Konchoggi gyalsid tugu chunungun tsogsla lente mane
tenanna zhugs minyan."

Mi chugpozhiggi runs.
18:18 ne 30

18 Yahudape sponbozhiggi Tsoo Yeshua tis, "Lobbon zanpole, thamedpe mitshe
norskalla thobcessi phia ci cogos?" 9 Yeshui khoa tia dzads, "Ciphia khyoranni naa
zanpo zerrad? Konchog cigpo mastog suan zanpo man. 29 Khyoranni kagyagun
shessanog: ranni zhidmad manpa zhanma nyampo lusdel maco, mi masad,
skumasku, spanpo zunba matan, ranni aba tar) amaa stsiwa cos"."

21Khoe Yeshua zers, "Te tshanma ne chuntusne pharla sunste in"

22 Tebo sannacig Yeshui khoa mols, "Tarun khyoranna cogoshes cig luste
dug. Son yan khyoranni gyunor tshanma tsonste penebo nyalbacangunla ton,
namkhe nanna khyoranna bandzod thobin. Tene yonste ne gyabne dons." 23 Tebo
tshorracig, khoa tsherkha sante yons ciazerna kho machugpo yodpin. 24 Yeshui
khoa zigste mols, "Chugpogun Konchoggi gyalsiddi nanna lebces tsamshiggi
kagspo manog." 2% Tantan, mi chugpo Konchoggi gyalsiddi nanna lebcessi san
khabbi migne rmabon bincespo lamo chen."

26 Tebo tshorkhangunni khonna tis, "Tene sua tharpa thobin."

27 Yeshui lansals, "Mia co minyancespo Konchogga dzad nyannanog."

28 Pitarri Yeshua zers, "Zigssan nazhe citshanma phanste nyeranna danspin”

29 Khonni khongunla mols, "Ne khyozhaa denba zerrad, Konchoggi gyalsiddi
phia khanpa ya namaa ya acono ya phama ya tugu phanskhan tshanmala, 3°inna
mitshe nanna, tegunni Idab manpo matshad Konchoggi gyalsiddi tusla thamedpe
mitshe thobin."

Tsoo Yeshui lan sumpa khonran tonshessi lunstan salla dzads.
18:31 ne 34

31Tsoo Yeshui khonni lobtugs rcugnyispo soso khyerte mols, "Nadangun kenla
Yerushalemma chaces innog, yan lunstonpagunni mirigssibui skorla Griiskhan
tshanma danda dubin. 32Kho Yahudapa mankhangunni lagga stadin yan
khongunni khoa thelba stante, chilmag tan stallcag gyabste sadin. 33 Yan zhag
sumpe zhagga yanskyar sontea lanin."

34 Innan lobtugsgunla khonni molkhangun carn hamago. Te spere tongun sanwe
nanna borpa khongunla hago mathub.

Zhara Itsankhanzhig phancugga dzads.
18:35 ne 43

35Tsoo Yeshu tan khonni lobtugsgun, Yerikoe nyemoa lebin yod zane, zharazhig
lammi thama Itsanin dugste yodpin. 3¢ Tekane mitshogs chen yodkhanbo tshorte
khoe khongunla ci innog zerte tis? 37 Khongunni zers, "Natsaredpa Yeshu skyodin

U18:20 binte chakhanni speche 20:12 ne 16

innog." 38 Tene khoe kuco tanin zers, "Yeshu, gyalpo Dabiddi purgyud neka snyinrje
dzad."

39 Snunla chakhangunni khoa khaskyeste cubcod zers, innan khoe manna kuco
tanste zers, "Gyalpo Dabiddi purgyud, neka snyinrje dzaddan."

40 Yeshu sunna dzadte zharabo khonni dunla khyoncesla mols. Kho Yeshui
dunla lebbacig, khonni khoa tia dzads, 4! "Ne khyoranni phia ci co."

Khoe zers, "Tsoole, naa yanskyar thon cugga dzad."

42 Yeshui khoa mols, "Thoncessi khyudpo len, khyoranni tadpe khyoran
phancugste in." 43 Tennamalla khoa thonthub, Konchogga stodpa phulin Yeshua
danste son. Mitshanme tebo thonnacig khongunnian Konchogga stodpa phuls.

Zakkaes thalnenkhanni skor.
19:1 ne 10

1Tsoo Yeshu Yeriko donkhyer gyudte skyod zane, 2teru thalnenkhanni
1 9 sponbo zakkaes zerkhan mi chugpozhig yodpin. 3Khoa Yeshu jalcessi
dodpa yodpin, innan mitshogs tan khoe gobo chunun yodcespoe Yeshu jal
manyan. 4 Kho snunla bantanste Yeshua ltacesla khon skyodcescanni lammika
yodkhanni sikamorri Icanmeka dzags.

5Yeshu te nasseka lebbacig, kenla zigste khoa mols, "Zakkaes, yogga gyogspa
babste yon. Dirin naa khyoranni khanpa dansa duggos." 8 Tene kho gyogspa
babste, ma thadpo nyampo Yeshua khoranni khanpa gasus zhus. 7 Teru yodkhanni
mitshanme tebo thonte bagaboge shadin zers, "Khon mi sdigcan nyampo zhugssa
skyod."

8 Zakkaes lanste Tsooa zers, "Tsoole zigssan naa yodkhanni nor phedpo ne
nyalbacangunla tanin yan kaltes ne suzhigga gobskorte pene lente yodna, teboe
zhildab ne logste tanin."

9 Yeshui khoa mols, "Dirin i khanpe nanna tharpa lebste in ciazerna khoan
Abrahammi purgyud innog. '° Mirigssibu storkhangun tsalces tar skyobcesla
yonste in."

Yogpo rcui runs.
19:11 ne 27

1 Migunni nyanin yod zane, Tsoo Yeshui khongunla runsshig shadda dzads
ciazerna khon Yerushalem gyalse nyemoa yodpin yan migunni Konchoggi
gyalsid tenna zane snonces innog sammadpin. '2Khonni mols, "Skuthagzhig yul
thagrinzhigga gyalpoe Kosa lente logste yoncesla son. '3Kho che san snunla
khoranni yogpo rcu bodte, khon rerea Izawa summi lachaa dande pene tanste zers,
'Na logste yonyon tshagpa i peneboa tshonlen cos'. ' Innan te yulli mitshanme
khoa naphrad cospa, khoe stinranne mi khacig, 'l mibo nazhe gyalpo coala

nazhagun thadda merag zerrala kals'.

15"Innan kho gyalpo gyurte logte yons. Tene tshor tanste tsam khye thobtog
Itacesla khoe pene tanskhanni yogpogun bods. "6 Yogpo tanpo yonste zers,
'Sponbole, nyeranni pene tankhanboe rculdabpo naa jor'."

17"Sponboe khoa zers, 'Gyalla cos, yogpo zanpo, khyoran nyununzhiggi nanna
idshescan luspa, khyoranna ne gyalsa rcuika wancha tannad'."

18"Yogpo nyispabo yonste zers, 'Sponbole, nyeranni pene tankhanboe
snaldabpo naa jor'."

19"Sponboe khoa zers, 'Khyoranna gyalsa sneka warcha tannad'."

20"Tene yogpo sumpa yonste zers, 'Sponbo, nyeranni pene ne lagphissi nanna
tumste vaste borpin, ta logste nams. 2! Da nyeranna jigs ciazerna nyeran sponbo
snyinrje medkhan, matanna lenkhan tan matabkhanni kane rnakhan innog'."

223ponboe khoa zers, 'Yogpo nanpa, khyoranni zerkhangun gyudte ne
khyoranna thimscadin. Da snyinrje medkhan yan na matanna lenkhan tan
matabkhanni kane rnakhan inkhanbo gyusyodtean, 23 khyoranni ne penebo
muldzodkhanni nanna ciphia matanspin? Kaltes tanspinna, na yonste pharnyampo
nari pene lente yoddo'."

24"Tene sponboe teka lanste yodkhangunla zers, 'Khoe kane penebo lente
rculdab jorkhanboa ton'."

25"Khongunni zers, 'Sponbo, khoe lagga rculdab manna pene yodte innog'."

26"Sponboe lantans, 'Ona, tanskhanbo gyalla coste kolkhangunla manna tanin,
innan makolkhangunni kane nyunun yodkhanboar khyerin. 27 Ta naa gyalpo gyurte

khongunnika wansul mathadkhanni ne daogun ne dunla khyonste sod"."

Yeshua gyalpoe tshulla gasus zhus.
19:28 ne 40

28 Tegun mol tsharracig Tsoo Yeshu lobtugsgunni snunsnunla Yerushalemma
skyod. 2° Khon oliwwi rika¥ yodkhan Bedphage tan Bedthani donsebgunla lebkyis
yoddacig, Yeshui khonranni lobtugs nyis snunla lamcugga dzadte, 3 mols, "A
donsebbi nanna son, teru lebbacig, suan mazhonkhanni bunsarzhig tagste
thoncen, tebo tolte iru khyon. 3! Kaltes suzhiggi, 'Khyozhe bunsarbo ciphia tollad'
zerna, 'Tsooa ghosdom dug' zer."

32 Snunla kalkhanni lobtugsgun sonte Yeshui molkhan nanzhin thon. 33 Bunsarbo
tol zane teboe dagpogunni khongunla tis, "Bunsarbo ciphia tollad?"

34 Khongunni lantans, "Tsooa ghosdom dug." 3% Tene khongunni bunsarbo Yeshu
yodsa khyonste khonrangunni Kos teboa stads yarn Yeshu teboeka skyons.

36 Yeshu skyod zane, migunni ranranni Kos khon skyodse lammika tins. 37 Khon
oliwwi rine thurla chakhanni lammi nasse nyemoa lebbacig, khonna danste
yonkhan tshanme, khonni halasshessi dzadpagun thor pasan gamo nyampo
Konchogga stodpa phulces gozugste zers,

38" "Tsoo Konchoggi wanche nanna

Y19:29 i riboika oliwwi Icanma manpo skyeste yodpa iboa oliwwi ri zerradpin.

Skyodkhanni gyalpo cinlabscan."'
Namkhe nanna zhide tan namkhe thoshogga
Zhugskhanni Konchogga spal khyonin."
39 Te mitshogssi tone pharushipa khaciggi Yeshua zers, "Lobbonle, nyeranni
lobtugsgunla khaskyea dzadte tezug zercesne ghagga dzaddan."
40 Khonni lansals, "Ne khyozhaa zerrad, kaltes khongun cubcadna, i rdoagunni
kuco tante stodpa phulin."

Yeshu Yerushalempagunni phia nua dzads.
19:41 ne 44

41 Yerushalem gyalse nyemo lebbacig gyalsaa zigste Tsoo Yeshu shumsa
dzads 42yan khonni mols, "Kaltes khyozhaa Yerushalempagunni dirinni zhagga
zhide thobcessi lambo shespinna, khyozhaa thobte yoddo innar dagsa tebo
khyozhagunni migne vaste borte innog. 43 Khyozhagunnika te zhagpo lebin nam
khyozhe daogunni khyozhe gyalsa kyirskorte stsigpa stsigste chogs tshanmane
khyozheka spungol coin. 44 Gyalsabo thestor coste migun sadte medkhan coin.
Rdoa ciggan ciggika stsagste milus ciazerna Konchog khyozhaa skyobba
yonkhanni tuspo khyozhagunni no mashes.

Tshonpagun chodkhanni nanne phinna dzads.
19:45 ne 48

45Tene Tsoo Yeshu chodkhanna skyodte sogchodla phulcessi semscan
tsonkhangun phinces gozug dzads. “é Yeshui khongunla mols, "Dampe sunrabssi
nanna Konchoggi molla dzadte dug, 'Ne khanpaa moslam zhusse khanpa zerin,*
innan 'Khyozhagunni ibo cagpagunni bo coste dug.¥" "

47 Zhagtan khonni chodkhanni nanna labzha salla dzaddadpin. Lama uskyongun,
chosthimsla khaspagun tan yul mii uskyongunni khon sadcessi thabs tsalces
gozug. #8Innan khongunla skabs mathob ciazerna Yeshui labzha chununzhiggan
bud macugga nyancesla mitshanmaa thaddadpin.

Yeshui wancha gyabgal.
20:1 ne 8

1Zhagshig Tsoo Yeshui migunla chodkhanni nanna labzha salin gamoe
2 0 nastshul shadda dzadin yod zane, lama uskyongun, chosthimsla khaspagun
tan Yahudape uskyongun khon yodsa yonste 2tis, "Nazhaa shoddan, ka wancha
nyampo khyoranni igun coad yan khyoranna i wancha sui tans?"
3 Yeshui khongunla mols, "Near khyozhagunla tiwazhig tiin, shoddan,
4Yohananla thussalcessi wancha Konchoggi chogsne thobte innogga ya mi
chogsne?"

W19:38 sungurri speche 118:26
X19:46 yeshaye speche 56:7
¥19:46 yeremyi speche 7:11

5Khongunni khorangunni toa spera tanste zers, "Kaltes Konchoggi chogsne
innog zerna khoe nadanna, khyozhe khoeka idshes cia macospin zerin. ¢ Innan
kaltes mii chogsne innog zerna, mitshanme nadanna rdoa gyabste sadin ciazerna
khongunni Yohanan lunstonpa inkhanboa tadpa coanog. 7 Teboephia khongunni
Yeshua lantans, "Kane thobte in nazhaa gyusmed."

8 Yeshui khongunla mols, "Nean mishad, sui wanche nanna ne igun coad."

Tshaskhan nanpagunni runs.
20:9 ne 19

9Tsoo Yeshui migunla i runspo shadda dzads, "Mizhiggi khoranni zhinna rgun
tsugste zhan zhinbadpagunla shasla tans yan lo khacig khoran zhanyulzhigga
dugga son. 19 Stonthoggi tusla shintoggi skalla lennala khoe khoranni yogpozhig
shasla tankhangunnika lamcugs. Innan khongunni yogpoboa rdunste, kho
lagstonna logste lamcugs. 1! Zhinni dagpoe zhanyan yogpozhig lamcugs, innan
khongunni khoarn rduns yan thelba stante lagstonna logste lamcugs. 2Khoe
yogpo sumpabo lamcugspa khongunni khoa rdunste makhaa phinste philogga
phanstans.”

13"Tene rguntshassi dagpoe sam, 'Ne ci cogos? Ne cespa cokhanni butsha
lamcugna khoa stsiwa co micoahe'."

14"Innan shaspagunni butsha thonnacig, khongunni cig tar cigga zers, 'l zhin
norskalla thobcescanbo yonnala. Yonshig, kho sadin tene khoe norskalbo nadanna
thobin." 15 Teboephia khongunni kho rguntshasne philogga phinste sads."

Yeshui tia dzads, "Tene khongunla rguntshassi dagpoe ci coin? 16 Kho yonste,
shaspagun sadin, yar rguntshaspo zhan zhinbadpa rigga shasla tanin."

Migunni te runspo tshorracig zers, "Tetsogs nanpa mane macunshig."

7 Innan khonni khongunla zigste mols, "Tene dampe sunrabssi nanna i
Griiskhanboe tontagpo ci innog,

Ka rdoabo khanpa stsigkhangunni phanmithogs thes,

Tenna rdoabo khanpe turdoabo gyur

Kabo tshanmesarn khagcan rdoabo innog?.
18 Te rdoeka ghaggyabkhan tshanma tumpatumpe nanna chagin, innan te rdoabo
khongunnika budna, khongun medkhan chen."

19 Chosthimsla khaspagun tan lama uskyongunni tennamalla Yeshu zumcessi
dodpa yodpin, ciazerna te runspo khongunni gyabgalla shadte inkhanbo hago.
Innan khongun migunla jigs.

Rommi gyalpoa thalshalces.
20:20 ne 26

20 Khongunni mi tanpo inzun tanste Tsoo Yeshuika nanstag borra jasusgun kals.
Khongunni Yeshui molkhanni spere nanna khon khadcugste Rommi kalonni lagga
stadcessi dodpa coadpin. 2! Jasusgunni Yeshua tis, "Lobbonle, nyeranni molkhan

220:17 sungurri speche 118:22

tan labzha salkhanbo tanpo yan mi nanna yaphes madzadda tanpo nyampo
Konchoggi lammika dulces labba dzadkhanbo nazhaa gyusyod. 22Molla dzaddan,
Rommi gyalpoa thal shalcespo ospa innogga ya manog?"

23 Yeshui khongunni cusnan khyente, khongunla mols 24 "Rompe mulli penezhig
naa stonnan. | peneka yodkhanni par tanp min sui innog?"

Khongunni lantans, "Rommi gyalpoe."

25Khonni khongunla mols, "Gyalpoe inkhanbo gyalpoa ton yan Konchoggi
inkhanbo Konchogga phul."

26 Migunni dunla khonni molkhanbo gyudte Yeshu khadcug manyan yan khonni
lansalkhanboa halaste khongun handan son.

Sontea lancessi skorla tiwa.
20:27 ne 40

27 Tene shikhangun sontea lanna manog zerkhanni saddukipa khacig Tsoo
Yeshu yodsa tiwazhig tiala yons, 28 khongunni zers, "Lobbonle Mozessi nadangunla
thimsshig salla dzadte dug, 'Kaltes butshazhig tugu medpa shina, aco ya noe khoe
mirgyud lusshessi phia shikhanni nama nyampo bagston coste tugu jorcug gos."
29 Ta acono rdun yodpin, tanpoboe nama cos yan tugu medpa shi., 3% tenna tsogs
nyispa 31 tan sumpabo matshad rdunkoe tenna bumo nyampo nama cos innar tugu
medpa shi, 32 yan stinjugga bumoboan shi. 33 Bumoboe khon rdunko nyampo nama
cospa, shikhangun sontea lanni tusla kho khongunni nanne sui nama gyurin?"

34 Yeshui lansals, "l jigstenni migunni bagma coanog. 3° Innan yoncescanni
tussi nanna shikhangunni tone sontea lancessi ospa yodkhangunni nama mico
ya bagma mitan, 36 yan khongun yanskyar mane mishi ciazerna khongun namkhe
phonya tsogs innog. Shikhangunni tone sontea lanna dzad pasan khongun
Konchoggi tugugun innog.

37 Burtse lcanma mea barkhanni skorla dia dzadkhanboe nanna Mozessian
shikhangun sontea lanna dzadcespo stannanog, ciazerna khoe Tsoo Konchogga
Abrahammi Konchog, Isakgi Konchog tan Yakobbi Konchog? zers.' 38 Teboe
khon ni shikhangunni Konchog manpa, sonpogunni Konchog zhugste inkhanbo
stannanog, ciazerna khon tshanma Konchoggi dunla sontea innog."

39 Chosthimsla khaspe mi khaciggi khonna zers, "Lobbonle, nyeranni lan gyalla
sals." 40 Tene pharla suzhiggian khonna tiwa ticessi hampa macos.

Gyalpo Dabiddi sas su in.
20:41 ne 44
41Tene Tsoo Yeshui khongunla mols, "Konchoggi [Idamma dzadkhanni Mashika,
gyalpo Dabiddi purgyud innog kazuggi zerranog. 42-43 Sungurri speche nanna
Dabiddi Griiste dug,

'Konchoggi ne Tsooa mols,
NDe khyoranni dao tshanma,

820:37 binte chakhanni speche 3:6

Khyoranni kanpe phosstag coco tshagpa,
Khyoran ne lagpa yaspe thissika dugP.'
44 Kaltes Dabiddi Mashikaa 'Tsoo' zerradna, tene kazuggi Mashika khoe purgyud
innog?"

Chosthimsla khaspagunne shan cos.
20:45 ne 47

45 Mitshanma nyanin yod zane Tsoo Yeshui khonranni lobtugsgunla mols,
46 "Chosthimsla khaspagunni kane shan cos. Khongun chossi Koslag thulcan
gonte dullala, yan thomssi nanna migunni kane stsiwa thobcesla thaddanog.
Dukhanni nanna stsiwacanni nasseka yan donni nanna dalgoa duggala thaddanog.
47 Anemaranmogunla gobskorte khonni khanpagun khyerces, yan migunla
stancessi phia moslam rinmo zhudug. Teboe zhaste khongunla chadpa sante
phogin.

Anemaranmoi bulldus.
21:1ne 4

1Tsoo Yeshui chodkhanni nanna yodtus mi chugpogunni bulldussi ghammi
2 1 nanna khorangunni bulldus phulin zigs. 2Khonni nyalbacan anemaranmo
zhiggi zanssi pene nyis phulkhanboarn zigs.
3Khonni mols, "Ne khyozhaa denba zerrad, zhan tshanme san i anemaranmo
nyalbacanboe manna phuls, 4 ciazerna mitshanme khorangunla manpo yodkhanni
nanne nyununzhig tans, innan i anemaranmoboe nyalbacan intean kho sontea
lusshessi ghosdom yodkhan tshanma tans."

Thame tussi stagsgun.
21:5 ne 38

5Tsoo Yeshui lobtugs khaciggi chodkhan halasshes stsigste rincan rdoagun yan
migunni Konchogga phulkhanni stagsgun nyampo ma Idemo coste yodkhanboe
skorla spera tanin yod zane Yeshui khongunla mols, 8 "Khyozhagunni ibo
thondugga? Tetuspoan lebin nam i rdoa ciggan ciggika stsagste milus, tshanma
shigin."

7 Khongunni khonna tis, "Lobbonle, tebo nam cunin, yan tegun danda dubcessi
stags kazug rig yonin?"

8 Yeshui lansals, "Suzhiggian khyozhaa gobskor tanmicugcesla shar cos,
ciazerna ne min khurte 'Na Idamma dzadkhanni Mashika in yan tuspo nyemo dug'
zerkhan manpo yoncen. Khongunni stinranne macha. Mag tan wansulpa nolog
cocesgun tshorracig jigs majigs. Goma tegun cungos innan thame tus tarun mileb."
10 Tene khonni khongunla mols, "Gyalkhams cig tarn ciggi yan gyalsid cig tan ciggi
gyabgalla mag tanin. " Nassa manpoe nanna muge, sangul tar jarnad gun yonin,
yan namkhe nanna jigsnancanni ltasgun tan tagpo stagsgun cunin."

b20:42-43 sungurri speche 110:1

DRAFT 26 December 2018 Copyright © Wycliffe



Luka 21 54

12"Innan tegun cunni san snunla neka tadpa cocespoe khongunni khyozhaa
zumste nags stanin, dukhangunni nanna khyerte tsonkhanna kagin yan
thimscaddala kalon tan gyalpo gunnika khyerin. '3 Tetus khyozhaa, naa su
inkhanboe spanpo khongunla tancessi skabs thobin. '# Innan khongunni dunla
khyozhaa nonsmed kazuggi stanin samste snunla tsher matsher. '® Ciazerna ne
khyozhagunla tezug spera tan shesrabs tanin, khyozhe dao suzhiggarn teboa
gyabgal ya lan tan minyan. '® Phama, acono, nyen tan dzao gunnian khyozhaa
nolog coste khyozha khacig sadcugin. 7 Khyozhaa neka tadpa cocespoe
mitshanme khyozhaa naphrad coin. '8 Jig majigshig khyozhagunni goi sanyag
ciggan medkhan chacugga midzad. ' De nanna stanpo dugna khyozhaa
thamedpe mitshe thobin."

20"Khyozhe, Yerushalemmi gyalsa magmigunni skorte thonnacig, tebo medkhan
chacessi tus nyemo lebste inkhanbo shesgos. 2! Tene yahude yuljonssi nanna
dugkhangun rigunla shorgos, Yerushalemmi gyalse nanna yodkhangun philogga
bingos, yan philogga yodkhangun gyalse nanna logste cha magos 22ituspo ni
Konchoggi chadpe tus in, teboe dampe sunrabssi nanna Griiskhan tshanma
dubin. 23 Tetusla skyecesma tan tugua pibi tankhanni amagunla tsamshiggi jigsnan
manog, i nasse nanna rdugnal tagpo cunin, yan i migunnika thugsso tagpo babsin.
24 Daoe magmigunni khongun sadin yan zhan gyalkhams tshanme nanna tsonpa
coste khyerin, yan Yahudapa mankhangunni Yerushalempagun wanni yogga nante
borin nam tshagpa khongunni tuspo tsharn mitshan."

25"Nyima, |Izawa tan skarma gunni nanna stagsgun thonin. Gyatshoe skad tagpo
tan chulbag chenmo lancespoe jigstennika gyalkhams tshanme migun jigste
cig nan cigga ci cunste innog zerte tiin. 26 Konchoggi namkhe wangun sugga
dzadkhanbo thonnacig jigstennika ci cunin samste jigsnanni nanna migun munin.
27 Tene khongunni mirigssibu wan tan zirrjid tagpo nyampo, sinnika zhonte yonna
thonin. 28 Tegun cunna thonnacig, lanste go stogste kenla ltos ciazerna khyozhe
tharpa nyemo lebste innog.

29 Tene Yeshui khongunla i runspo shadda dzads, "Phig khazassi Icanma tan
Icanma tshanma ltos. 39 Tegunla loma binnacig, khyozhaa yar nyemo lebkhanbo
shessanog. 3! Tenna tsogsla khyozhagunni te stagsgun thonnacig, khyozhe
Konchoggi gyalsid nyemoa lebste yodkhanbo shesin. 32De khyozhaa denba
zerrad, i Mirabspo medkhan che san snunla te tshanma cunin. 33 Namkhaa tan
jigsten nyisko medkhan chen, innan ne zerkhangun medkhan mane micha."

34 Don tances tan rarosshes tan i mitshee tsherkhagunni khyozhagunni
sems Konchogne thagrinna mikhyercesla shan cos. Tezug macona, te zhagpo
lebste hunmedla khyozhagun khadin, 35te zhagpo jigstennika mitshe phudkhan
tshanmeka babsin. 3¢ Tusgyun shar coste dug yan i cuncescanni naslug
tshanmane tharces tan mirigssibui dunla jigs majigssa lanste dug thubcesla
moslam zhus."

37 Yeshui zhagtan chodkhanna labzha salla dzads yan phitog binte oliwwi ri
zersse nassa skyodte tshanla zhugssa dzaddadpin. 38 Yan mitshogs zhagtan ma
namone khonni labzha nyannala chodkhanna yonnadpin.

Karyodpa yude nolog cos.
22:1 ne 6

1Ta skyur medkhanni tagi tuschen kaboa pesaggi tuschen zerrad nyemo
22 yodpin, 2lama uskyongun tan chosthimsla khaspagunni sanwe thogne
Yeshu sadcessi thabs tsals ciazerna mitshogssi teboa gyabgal coanog samte
khongun jigssadpin.

3 Tene lobtugs rcugnyissi nanne cig, karyodpa zerkhanni yude nanna shetan
zhugs, 4yan kho lama uskyongun tan chodkhan sunkhanni magmi uskyongun
yodsa sonte Yeshua nolog coste kazuggi khongunni lagga stadin zerte dabs
cos. 9Khongun masante thadte khoa pene tancesla khachams. 6 Khoan teboa
khachamste mitshogs med zane Yeshu khongunni lagga stadcessi skabs tsalces
gozug.

Stinjuggi dontan nams.
22:7 ne 30

" Tene skyur medkhanni tagi tuschen leb, te zhagga pesaggi lugubo sogchodla
phulladpin, 8 Tsoo Yeshui Pitar tan Yohanan lamcugga dzadin mols, "Sonte
nadangun zacesla pesaggi dontan daldig cos."

9Khongunni Yeshua tis, "Nazhe pesaggi dontar karu daldig cole.

10 Yeshui khongunla mols, "Gyalse nanna zhugs zane, teru chukar khurkhanni
mizhig khyozhagunla thugcen, khoe stinranne son. Kho zhugste chase khanpe
" khandagpoa zer 'Lobbonni tiarag, "Donpo zhugse nanbo kane yod, teru ne
naranni lobtugsgun nyampo pesaggi dontan zen?" '2Khoe khyozhaa stanthogga
daldig coskhanni nan chenmozhig stancen, teru dontanni dal cos." '3 Tene khongun
son yan citshanma Yeshui molkhan nanzhin thon. Khongunni teru pesaggi dontanni
daldig cos.

14 Tustshod lebbacig Yeshu khonranni skutshabsgun nyampo cogtseka stente
zhugs "% yan khonni skutshabsgunla mols, "Na rdugnal nyunni san snunla i pesaggi
dontan khyozhaa nyampo dugste zacessi dodpa chenmo yodpin, 16 ciazerna ne
khyozhagunla zerrad, ne ibo yanskyar mane miza namtshogpa iboe tontagpo
Konchoggi gyalsiddi nanna danda midub."

17 Tene Yeshui donskyogpo namste Konchogga thugrjeche zhus yan khongunla
mols, "Ibo lente khyozharangunni nanna gos. '8 De khyozhaa zerrad, i rgunchanbo
ne yanskyar mithun namtshogpa Konchoggi gyalsid mileb."

19 Tene donkyir namste Konchogga thugrjeche zhus yar cagga dzadte
lobtugsgunla sals yan mols, "Ibo khyozhagunni phia tanskhanni ne zugspo in. Da
idtu cocesla ibo cos."

20 Tenna tsogsla kharji stinne yanskyar rgunchanni donskyogpo nams yan mols,
"| korebo Konchog tan khonni migunni parla ne thag nyampo coskhanni chaddon
soma in. 2" Innan ltos, na daoe lagga stadkhanni lagpa i cogtseka na nyampo
dug. 22 Thagcadda dzadkhan nanzhin mirigssibu shigos, innan kho daoe lagga
stadkhanni miboa tsamshiggi jigspa miyon." 23 Tebo sui coin zerte lobtugsgunni
khoran cig tan cigga tices gozug.

24 Tene lobtugsgunni nanna khorangunni tone tagshog su in zerin zerzer son.
25 Yeshui khongunla mols, "Yahudapa mankhanni gyalpogunni migunnika snyinrje
medpa wansullanog, yan migunnika wancha yodkhangunni khorangunla 'Migunla
phanthogs tankhan' zerranog. 26 Khyozhe nanna tetsogs yon magos. Khyozhe tone
tagpo inkhanbo chunshog gyurgos yan wansulkhanbo zhabstog zhukhan gyurgos.
27 Cogtseka zanzala dugkhanbo chea innogga ya zhabshi zhukhanbo? Cogtseka
zanzala dugkhanbo michea? Innan ne zhabshi zhukhanni tshulla khyozhagunni
toa mitshe phuddad."

28"Na kagspo thonni tusla khyozhaa na nyampo dugkhangun innog. 2° Kazug ne
yabbi naa gyalsidzhig wansulla sals tenna tsogs nearn khyozhagunla gyalsidzhig
wansulla tanin. 3¢ Khyozha ne gyalsiddi nanna na nyampo ne cogtse kane zen,
thunin yan Israelli sde rcugnyissika wansulcesla thissika dugin."

Pitarri Yeshu no misheszun gyabcespo Yeshui lungstan dzads.
22:31 ne 38

31Tsooe Yeshui mols, "Shimon, Shimon, khyozhagun tshodlte nanna to sigga
tsogsla sigcugcesla shetanni Konchogga zhuwa phuls. 32 Innan khyoranni tadpa
miphances yar gyodpa coste yanskyar neka tadpa coacig, khyoranni spungunla
spospa tancesla moslam zhuspin."

33 Pitarri lantans, "Tsoo, na nyeran nyampo tsonla chaces matshad shiceslan
daldig in."

34 Yeshui Pitarla mols, "Ne khyoranna zerrad, dirin capoe caskad tanni san
snunla khyoranni naa lan sum misheszun tanin."

35Tene Yeshui khongunla mols, "Ne khyozhaa khomags, jola tar) pabu medpa
kal zane khyozhagunla ghosdomgun danda masonna?" Khongunni zers, "Danda
sonle."

36"Innan khomags yodkhangunni tebo khurgos tenna tsogsla jolan. Rai
medkhangunni ranni Kos tsonste rai nyogos. 37 Ne khyozhaa zerrad, dampe
sunrabssi nanna 'Kho thims cagkhangunni toa stsiin® Griiskhanbo ne nanna
dubgos. Tantan ne skorla te Griiskhanbo dubin innog."

38 Khongunni zers, "Tsoole, nazhe lagga rai nyis yod."

Yeshui mols, "Rai skorla manpo zers, ta dog."

€22:37 yeshaye speche 53:12

Yeshui oliwwi rika moslam zhua dzads.
22:39 ne 46

39Tsoo Yeshu lobs nanzhin gyalsane philogga binste oliwwi rika skyods yan
khonni lobtugsgun khonni stinranne son. 4° Te nasseka lebbacig khonni khongunla
mols, "Khyozhaa sdigpe nanna migyelcessi phia moslam zhus."

41Tene rdoa phanste lebtshad zamshig khongunne thagrinna skyodte pigdon
tsugste moslam zhus, 42"Yable kaltes nyeran thugsthadna i rdugnalli korebo ne
kane thenna dzad, innan ne dodpa nanzhin manpa, nyeranni thuggons nanzhin
coa dzad." 43 Tene namkhane phonyazhig skyodte khonna stobs cugga dzads.

44 Rdugnal sante nanna snyinni thilne moslam zhua dzads, yan khonni zhaldonne
binkhanni mulchu thaggi thigspa tsogsla seka bud.

45 Moslam zhu tsharracig, khon zhanste lobtugsgun yodsa logste skyods.
Khongun nyidla sonte zigs, tsherkhe zhaste khongun sante nalte yodpin. 46 Khonni
khongunla tia dzads, "Khyozhaa cia nyidlogste in. Lonshig, khyozhaa sdigpe nanna
migyelcessi phia moslam zhus."

Yeshu zums.
22:47 ne 53

47 Tsoo Yeshui zhalta salin yod zane lobtugs rcugnyispoe nanne cig, Yuda
zerkhanboe mitshogsla go coste Yeshua pug tannala khon yodsa yons. 48 Innan
Yeshui khoa mols, "Yuda, khyoranni pug tanste mirigssibua nolog coadaa?"

49 Khonni lobtugsgunni cuncescanbo thonnacig khongunni zers, "Tsoole, nazhe
rai gyabba?" %0 Yan khon cigciggi lama chenmoe yogpoa rai gyabste khoe namcog
yaspa cadtans.

51|nnan Yeshui mols, "Ta dog, itsogs maco" yar) te miboe namcogpoa chag
stseste phancugga dzads.

52 Tene Yeshui lama uskyon, chodkhan sunkhanni magmi uskyon tan Yahudape
uskyon khon zumma yonkhangunla mols, "Rai tan berka khurte na zumma yonste
ci na cagpa innogga? 53 Chodkhanni nanna zhagtan ne labzha tan zane khyozhe
na cia mazumspin?, innan ibo ni khyozhagunni tustshod, mundiggi wansulli tus
innog."

Pitarri Yeshu misheszun tans.
22:54 ne 65

54 Tene chodkhar sunkhangunni khor zumste, lama chenmoe phodanna khyers
yan Pitar thagrinzhigne khonni gyabne son. % Khongunni phodanni gyanskorri
zhunna mea tanste teboa khorte dugs, Pitarran khongun nyampo dugs. %6 Tene
yogmozhiggi Pitar mea dugste thonpa khoa zhibca coste Itas yan zers, "l miboan

Yeshu nyampo dugpin."
57 Innan Pitarri zun tanste zers, "Bumo, ne kho shessamed."

58 Tsapig stinne yan mizhiggi kho thonte zers, "Khyorannan khongunni topa cig
innog."

Pitarri khoa zers, "Dzao, naa man."

59 Chutshod cig dzod ciggi stinne zhan mizhiggi zers, "Tantan i miboar khoe
topagunni nanne cig innog ciazerna kho Galillipa innog."

60 |nnan Pitarri lantans, "Khyoranni ci zerte in na hagoa merag." Khoe tebo zerin
yod zane, capoe caskad tans.

61 Tsooe gyurte Pitarla zigs. Tene Pitarla Tsooe, "Capoe caskad tanni san snunla
khyoranni naa lan sum misheszun tanin" molkhanbo idtu yons, 82 yan kho philogga
sonte masante nus.

63 Yeshu sunkhangunni khonna tshig tanin rdunces gozug. 84 Khongunni khonni
mig lagphis nyampo kabs yan Idabste zers, "Lunstan sallan khyoranna rdunkhanbo
su innog?" %% Yan spera stsogpo manpo zerte khonna thelba stans.

Yeshu Yahudape tshogsdui nanna khyers.
22:66 ne 71

66 namlanssacig Yahudape uskyongun, lama uskyongun tan chosthimsla
khaspagunni tshogsdu tshogste Tsoo Yeshu khongunni dunla khyoncugs.

67 Khongunni zers, "Nazhaa shoddan, khyoran [damma dzadkhanni Mashikaa
inna?"

Khonni lansals, "Kaltes ne khyozhaa zerna khyozhaa den mishes, %8 yan
kaltes ne tiwazhig tina khyozhe lan mitan. 8 Innan tanepharla mirigssibu kunwan
Konchoggi chag yaspe thissika dugin."

70Khon tshanme zers, "Khyoran Konchoggi sas inna?" Khonni lansals "Khyozhe
zerkhanbo na in."

71 Tene khongunni zers, "Nadanna i san manna spanpo ci gosin? Khoe
zerkhanbo nadangunni tshor."

Yeshu kalon Pilatuika khyers.
23:1ne7

1 Tene Yahudape tshogsdui thusmi ganpo lanste Tsoo Yeshu Rompe kalon

23 Pilatuika khyers. 2Khongunni Yeshua skyon kalin zers, "l miboe migunla
Rommi gyalpoa nolog cocugste thal mashal yan khoran Konchoggi [ldamma
dzadkhanni Mashika, gyalpo in zerdug."

3 Tene kalon Pilatui Yeshua tis, "Khyoran Yahudape gyalpo inna?"

Khonni lansals, "In, nyeranni zerkhanbo in."

4Innan Pilatui lama uskyongun tan mitshogsgunla zers, "Naa i miboe nanna
skyon can thobba midug."

5Khongunni utsug tanste zers, "I miboe khoranni labzha gyudte yahude yuljons
ganpoe migun thugs shugs, Galillii yulne gozugste i tshagpa leb."

6 Tebo tsharte Pilatui, kho Galillipa innogga zerte tis. 7 Khon heroddi wanni
yogga inkhanbo khoa gyus chacig khoe Yeshu herod yodsa kals, tetusla herod
Yerushalemmi nanna yodpin.

Heroddi dunla Yeshu khyons.
23:8 ne 12

8Herodla Tsoo Yeshua thugcessi skabs thobpa masante thad ciazerna khoa
khonni skorla tshorte tus manpozhigne pharla Yeshu jalte khonne Itasshig Itacessi
dodpa chenmo yodpin. 9 Khoe Yeshua tiwa manpo tis innar khonni lan ciggan
masals. "0 Teka yodkhanni lama uskyongun tan chosthimsla khaspagunni soe
nanna kuco tanste khonna nyadgal kalin dugs. "' Herod tan khoe magmigunni
Yeshua thelba stante habgod tans, tene khonna namzaa tagpo skonte Pilatu yodsa
logste kals. 12 Te zhagga Pilatu tan herod dzao gyur, snunla khon nyiska thunna
medpin.

Misad phuds yan Yeshua shicessi chadpa phog.
23:13 ne 25

13 Tene Pilatui lama uskyongun, Yahudape uskyongun tan migun bodte,

4 khongunla zers, "Khyozhagunni i miboe migunla Rommi gyalpoa nolog
cocugkhanni nyadgal kalte ne dunla khyons. De khyozhe dunla khoa stsarcod
tanstean, khoe nanna khyozhagunni kalkhanni skyon can mathob." 1% Heroddan
can skyon mathobba, neka logste kalkhanbo khyozhe thonin innog, kho
sadgoshessi skyonzhig can thobba midug. '® Tennaboephia khoa stallcag
gyabcugste phudin." 174d

18 Khon tshanma cig sonte kuco tanin zers, "I mibo sadda khyer yan Barabas
nazhe phia phudda dzad." '° (Yerushalemmi gyalse nanna Rommi wansulpe nolog
coste mi sadcespoe Barabas tsonla kagste yodpin). 20 Pilatua Yeshu phudcessi
dodpa yodpa yanskyar mitshogsla tis, 2! innan khongunni manna kuco tanin zers,
"Kho skyanshinna skyon, skyanshinna skyon."

22 pilatui lan sumpa khongunla zers, "Ciphia, khoe thimssi gyabgal ci costog.
Sadgoshessi skyonzhig khoe nanna naa can mathob. Teboephia ne khoa stallcag
gyabcugste phudin."

23 Khon tshanme chadmedla skad chenmoe nanna kho skyanshinna skyon
zerte kuco tans, yan khongunni kuco tankhanbo thanspo lus. 24 Pilatui khongunni
zerkhan nanzhin cos. 25 Nolog coste mi sadcespoe tsonla kagskhanni mi khongunni
phud zerkhanbo phuds yan khongunni dodpa nanzhin Yeshu skyanshinna
skyancesla stads.

d23:17 snunme tussi rissi speche nanna 23:17 Griiste medte innog. Innan stipmagunni nanna ibo
thudte innog tebo "l tuschenni skabsla tsonpagunni tone cig phudtancessi thims yodpin."

DRAFT 26 December 2018 Copyright © Wycliffe



Luka 23 60

Yeshu skyanshinnika skyans.
23:26 ne 43

26 Tso0 Yeshu thidte khyer zane magmigunni gamyulne yonkhanni Kirinpa
Shimon zums yan skyanshinbo kalte Yeshui stinranne dulcugs. 27 Mitshogs
chenmozhig Yeshui gyabne yons, khongunni toa Yeshui phia rdugpo coste
nuin yodkhanni bumogunnar innog. 28 Yeshui gyabba zigste khongunla mols,
"Yerushalemmi bumogun ne phia manu, khyozharan tan khyozhe tugugunni
phia nus. 2° Tuspo lebin, nam khyozhagunni zerin, 'Tugu majorkhan, cankhogga
tugu makhurkhan tar) oma masterkhanni pibi, cinlabscan in.' 30 Tetusla migunni
rigunla zerin, 'Nazhekaa dibshiggan', yan daggunla nazhaa 'Kobshiggan®.'

31 Kaltes Icanma nonpoa yod zane migunni izug cona, tene lcanma skamste stinne
khongunni ci mico?"

32 Fhims cagkhanni zhanmi nyissar sadcesla Yeshu nyampo thidte khyers.

33 Goi ruspa zerkhanni nasseka lebbacig, magmigunni Yeshu skyanshinnika
skyans, khon nyampo thims cagkhanni mi nyiskoan skyanshinnika skyans, cigpo
khonni yaspa yarn cigpo yomaa.

34 Yeshui mols, "Yable, khongunla shagspa sal ciazerna khongunni ci coin
yodkhanbo mashessa coste innog." Magmigunni khonni namzaa gocesla gyan
gyabs.

35Migunni cunkhan tshanma Iten dugs innan uskyongunni tshigs tanin zers,
"Khoe zhanmagun skyobs, kaltes kho Konchoggi Mashika Idamma dzadkhanbo
inna khorar skyobcuggan." 36 Yan magmigunniar) tshigs tanin khonni dunla yonste
khonna rgunchan skyurmo tans 37 yan zers, "Kaltes khyoran Yahudape gyalpo
inna, rar skyobbar." 3 Khonni ui stagga "I mibo Yahudape gyalpo in" Griiste
yodpin.

39 Skyanshinnika skyanskhanni thimscagkhan cigpoe khonna tshigs tanste zers,
"Khyoran Idamma dzadkhanni Mashika manna? Khyorarn tan nazhaa skyobbarn."

40 Zhan cigpoe khoa khaskyeste zers, "Khon tsogs khyoranna shicessi chadpa
phogtearn Konchoggi thimscadla jigssa meragga? 4! Dadan nyiskoa nadanni las
nanpa cokhanni ospe chadpa phogte innog, innan i miboe nanpa las carn coa
madzads. 42 Tene khoe Yeshua zers, "Tsoole, nyeran nyeranni gyalsiddi nanna
skyoddacig, na idtu borra dzad."

43 Yeshui lansals, "Ne khyoranna denba zerrad, dirin khyoran na nyampo
namkhe nanna lebin."

Tsoo Yeshu tons.
23:44 ne 49

44 nyingun zamshigne chutshod sumpa tshagpa yul ganpo mundig son. 45 Nyime
od medkhan son yan chodkhanni yola gone jug tshogpa khagnyissi nanna chad.

€23:30 Hoshayi speche 10:8

46 Tene Yeshui skad chenmoe nanna mols, "Kye yab, ne semsnyid nyeranni
chagga staddad" tezug mol tsharracig khon tons.

47 Magmigye sponboe cunkhangun thonte Konchogga stodpa phulin zers, "I
mibo tanpo mizhig inkhanbo tantan innog." 48 Teru skyanshinna skyances stala
yonkhanni mitshanme cunkhan tshanma thonnacig tan rduntanin logste son
49innan Galillii yulne Yeshui stinranne yonskhanni bumogun theste khon sheskhan
tshanme thagrinna dugste cunkhangun ltas.

Yeshui spur spurkhanni nanna borra dzads.
23:50 ne 56

50 Ta Yahudape tshogsdui thusmi Yoseb zerkhanni tanpo tar zanpo mizhig
yodpin, %1 khongunni thabldins tan lasgunla khoe khamachams. Kho yahude
donkhyer Arimathapa, Konchoggi gyalsid lebcesla sunste yodpin. %2Kho Pilatuika
sonte Tsoo Yeshui spur khoa sal zerte zhuwa phuls. 53 Spur skyanshinni kane
babste ras kuspoe nanna tums yan daggi nanna skoskhanni spurkhan ro mane
maborkhanzhiggi nanna khonni spurbo bors. %4 Te zhagpo shabbaddi phia
dalcoces yan shabbaddi zhagpo gozug chakyis yodpin.

55 Galillii yuljonsne Yeshu nyampo yonskhanni bumogun Yosebbi gyabgyabne
son yan Yeshui spur borra dzadkhanni spurkhanbo thon. %6 Tene khongun khanpa
logste yons yan spurla skucessi phia tizhimcanni mar tan marnag daldig cos.
Kathims nanzhin khongun shabbaddi naltshoe zhagga naltshoste dugs.

Tsoo Yeshu sku sontea zhans.
24:1 ne 12

1 Zanyime zhagga namo zanzinne bumogun daldig coskhanni tizhimcan

24 mar tan) marnag khurte spurkhanni dunla lebbacig, 2 spurkhanna kabste
yodkhanni kharrdobo thente thon. 3Khongun spurkhanni nanna zhugssacig Tsoo
Yeshui spur mathon. 4 Khon hanpan sonte i skorla samin yodtus hunmedla ma
Idanshan Koslag gonkhanni mi nyis khongunni dunla zhanste zhugs.

5sante jigspa bumogunni go ghuste saa Itas, innan khon nyiskoe khongunla
mols, "Khyozhe shikhangunni toa sonte cia tsallad? 67 Khor ika med, khon
sontea zhanste in. Galillii yuljonssi nanna yod zane khonni khyozhaa, 'Mirigssibu
sdigcangunni lagga stadte, skyanshinnika skyanin yan zhag sumpe zhagga sontea
lanna dzadin' molkhanbo idtu cos"

8Tene khongunla khonni molkhangun idtu yons. @ Spurkhanne logste
lebbacig skutshabs cugshig tan zhan tshanmala cunkhan tshanma shads.
10 Skutshabsgunla te lon khyonkhangun Miryam magdallama, Yoanna tan Yakobbi
ama Miryam tan khonni topa bumogun inpin. "' Te speragun tonmed tshorpa
khongunni idshes macos. '2Innan Pitar lanste spurkhanna gyugste son, ghuste
Itaspa spurraspo cigpo borte thon. Tegun ci cunste in samin kho hanpan sonte
khanpa logste son.

Emausla chase lammika Yeshu jal.
24:13 ne 35

13 Tenna zhagga khongunni tone lobtugs nyis Yerushalemne kilomitar rcugcig
thagrinna yodkhanni Emaus zerkhanni donkhyerla chadpin. 4 Khon nyiskoe
cunkhan tshanme skorla spera tannadpin. '® Spera tanin, dosdur co zane Tsoo
Yeshu khonni gyabne skyodte khongun nyampo dulla dzads, '8innarn Yeshu
inkhanbo khonna noshes cugga madzad.

17 Khonni khongunla mols, "Khyozhe chennan ci skorla spera tannad?"

Khon thenzhig suns, yan khongun tsherte dugpin. ' Khonni tone Kleopas
zerkhanboe khonna zers, "Tandirinna Yerushalemmi nanna cunkhangun gyus
medkhanni bespa nyeran cigpo inna?"

19 Khonni khongunla tia dzads, "Ci cunkyag?"

Khongunni lantans, "Yeshu Natsaredpe skor. Khon ni lunstonpa, halasshessi
dzadpa dzadkhan yan Konchog tan mitshanme dunla wancha nyampo halasshessi
labzha salkhanbo inpin. 20 Lama uskyongun tan Yahudape uskyongunni khonna
soggi chadpa tannala stads yan khon skyanshinnika skyans. 2" Innan khon
Israelpagun thar cugga dzadcesla skyodte inkhanbo nazhe rewa yodpin, tegun
cunste dirin zhag sumpe zhagga, 22 nazhe tone bumo khaciggi i nastshulbo shadte
nazhaa halasshugs. Khongun natogne khonni spurkhanna son, 22innar tenanna
khonni spur med pasan nazhaa yodsa logste yonste khongunla zhalzigssi nanna
phonyagun jalte Yeshu sontea zhanste yod mollarag zerin shads. 24 Dazhe tone
khacig spurkhanna sonte bumogunni shadkhan nanzhin Yeshui spur spurkhanni
nanna medkhanbo thontog."

25Tene Yeshui khongunla mols, "Khyozhaa tsamshig samba medkhan yar
khyozhe kagspo nyampo mane lunstonpagunni molkhan tshanmaa idshes
coa midug. 26 Mashikaa te rdugnalgun nyunste mane spal mithob molkhanbo
gyusmedda?" 27 Tene khonni lunstonpa Mozesne gozugste lunstonpa tshanme
khonni skorla dampe sunrabs tshanme nanna dia dzadkhanni ton khongunla
hagocugga dzads.

28 Khongun Emausla lebces tan bespo tsharces nyemo lebbacig, Yeshu
khongunni sarn nassa thagrinna skyodcespo thon 22innan khongunni khonna
utsug tanste zers, "Nazhaa nyampo zhugssa dzad ciazerna muncu rubste tshan
chakyisdug." Tene khor khongun nyampo zhugcesla nanna skyods. 30 Gonzan
donna cogtse dunla zhugssacig Yeshui donkyir chagga namste thugrjeche zhuste
cagga dzads, yan khonna sals. 3! Tene khongunni mig phedte khon su inkhanbo
noshessacig khon khongunni dunne stor.

32 Khongunni cig tan cigga zers, "Khonni lamma nadanna zhalta dzadin dampe
sunrabssi nanne hagocugga dzad zane, nadangunni snyinni nanna me barkhan
tsogs matshorra?" 33 Tennamalla, khongun lanste Yerushalemma logste son yan
skutshabs rcugcigpo zhan topagun nyampo dzomste yodkhanbo thon. 34 Khon
nyiskoa khongunni, "Tsoo denba sontea zhanste Shimonni jaltog" zerin tshor.

35 Tene khon nyiskoen lamma cunkhan tshanme skor tan khonni donkyir cagga
dzaddacig khon nosheskhanbo shads.

Yeshu lobtugsgunla jal.
24:36 ne 49

36 Khon nyiskoe speragun shadin yod zane hunmedla Tsoo Yeshu khongunni
skyilla skyods yar mols, "Konchoggi zhide khyozhaa nyampo lusshig." 37 Innan
khongun dogs yan jigs, khonna shindezhig thonte innog sam. 38 Yeshui khongunla
mols, "Khyozhaa cia jigssarag yan khyozhe snyinni nanna thetshoms cia skyearag?
39De kanpa lagpa gunla ltossan, naran in. Lagpa stseste naa nyuggan, shindea
sha tan ruspa yonna manog innarn na tegun yod." 40 Tebo molte khonni khonranni
chag tan zhabs gun khongunla stanna dzads. ' Thadpo tan gamo chanar tarun
khongunni idshes macospa Yeshui khongunla mols, "Khyozhe lagga zacesshig
yodda?"

42Khongunni nya sagskhanni khagzhig khonna tans. 43 Khonni tebo namste
khongunni dunla dons.

44 Tene khongunla mols, "Na khyozhaa nyampo yod zane ne igun zerpin,
'Mozessi kathims, lunstonpagun tan sungurri spechagunni nanna ne skorla
Griiskhan tshanma dandaa dubgos'." 45 Tene Yeshui khongunla dampe sunrabssi
nanna dia dzadkhangun hagocessi khyud sals. 46 Khonni khongunla mols, "Ibo dia
dzadte dug,

'Konchoggi [damma dzadkhanni Mashika rdugnal nyunin

Yan zhag sumpe zhagga

Shikhangunni tone sontea zhansin.

47 Yerushalemne gozugste gyalkhams tshanme nanna

Sdigpane gyodpa coces tan sdigpa selcessi phia

Khonni tshanni nanna chosshadin.'
48"Te tshanme spanpo tanin khyozhe mitshanmala shod. 4° De yabbi, dampe
thugnyiddi zhalchad dzadkhanbo ne khyozhagunla kalin. Innan namkhane dampe
thugnyid skyodte khyozhagun khyuddi skanskan tshagpa khyozhaa inna gyalse
nanna dug."

Konchoggi Yeshu namkhaa khyerra dzads.
24:50 ne 53

50 Tene Tsoo Yeshui khongun philogga Bedthani donsebbi nyemozhigga khyerra
dzads, yan namkhaa chogsla chag skyanna dzadte khongunla cinlabs sals.
51 Khongunla cinlabs salin yod zane khongunne pheste Yeshu namkhaa khyerra
dzads. 52 Khongunni khonna colin, ma thadpo nyampo Yerushalemma logste sor).
53 Zhagtan khongun chodkhanna skyodte Konchogga stodpa phulladpin.

